
საქართველოს იუსტიციის სამინისტროს 2021 წლის ბიუჯეტის

9 თვის შესრულების მიმოხილვა

ოქტომბერი, 2021
სახელმწიფო ბიუჯეტის პრიორიტეტები
პრიორიტეტი 2. თავდაცვა, საზოგადოებრივი წესრიგი და უსაფრთხოება

პროგრამა 2.4. საერთაშორისო სტანდარტების შესაბამისი პენიტენციური სისტემის ჩამოყალიბება (პროგრამული კოდი 26 02)

პროგრამა 2.4.1. პენიტენციური სისტემის მართვა და ბრალდებულთა/მსჯავრდებულთა ყოფითი პირობების გაუმჯობესება (პროგრამული კოდი 26 02 01)
პროგრამა 2.4.2. ბრალდებულთა და მსჯავრდებულთა ეკვივალენტური სამედიცინო მომსახურებით უზრუნველყოფა (პროგრამული კოდი 26 02 02)

პროგრამა 2.4.3. პენიტენციური სისტემის ინფრასტრუქტურის გაუმჯობესება (პროგრამული კოდი 26 02 03)

პროგრამა 2.21. დანაშაულის პრევენცია, პრობაციის სისტემის განვითარება და ყოფილ პატიმართა რესოციალიზაცია (პროგრამული კოდი 26 06)

პრიორიტეტი 4. განათლება, მეცნიერება და პროფესიული მომზადება
პროგრამა 4.16. საქართველოს იუსტიციის სამინისტროს თანამშრომელთა და სხვა დაინტერესებული პირების გადამზადება (პროგრამული კოდი 26 04)

პრიორიტეტი 6. ინსტიტუციური განვითარება და ქვეყნის ინტერესების სამართლებრივი მხარდაჭერა

პროგრამა 6.3. სამართალშემოქმედებისა და ქვეყნის ინტერესების სამართლებრივი მხარდაჭერის მიზნით სახელმწიფო პოლიტიკის შემუშავება და მართვა, მათ შორის, სისხლის სამართლის სისტემის რეფორმის განხორციელება (პროგრამული კოდი 26 01)
პროგრამა 6.13. ეროვნული საარქივო ფონდის დაცულობის, მომსახურების თანამედროვე ტექნოლოგიების დანერგვის და დოკუმენტების ხელმისაწვდომობის უზრუნველყოფა (პროგრამული კოდი 26 03)
პროგრამა  6.14. ელექტრონული მმართველობის განვითარება (პროგრამული კოდი 26 05)
პროგრამა 6.5. იუსტიციის სახლის მომსახურებათა განვითარება და ხელმისაწვდომობა (პროგრამული კოდი 26 07)

პროგრამა 6.7 მიწის რეგისტრაციის ხელშეწყობა და საჯარო რეესტრის მომსახურებათა განვითარება/ხელმისაწვდომობა (პროგრამული კოდი 26 08)
პროგრამა 6.6. მიწის ბაზრის განვითარება (WB) (პროგრამული კოდი 26 09)

პროგრამა სახელმწიფო სერვისების განვითარების სააგენტოს მომსახურებათა განვითარება და ხელმისაწვდომობა  (პროგრამული კოდი 26 10)
პროგრამა ნორმატიული აქტების სისტემატიზაცია და მთარგმნელობითი ცენტრის განვითარება (პროგრამული კოდი 26 11)
პრიორიტეტი  11. სასამართლო სისტემა
პროგრამა  სსიპ „აღსრულების ეროვნული ბიუროს“ მომსახურებათა ეფექტიანობის უზრუნველყოფა და ყველა დაინტერესებული პირისათვის ხელმისაწვდომობა (პროგრამული კოდი 26 12)

პრიორიტეტი 2. თავდაცვა, საზოგადოებრივი წესრიგი და უსაფრთხოება
პროგრამა 2.4. საერთაშორისო სტანდარტების შესაბამისი პენიტენციური სისტემის ჩამოყალიბება (პროგრამული კოდი 26 02)

განმახორციელებელი  − სპეციალური პენიტენციური სამსახური

	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტებულ გეგმასთან მიმართებით

	26 02
	საერთაშორისო სტანდარტების შესაბამისი პენიტენციური სისტემის ჩამოყალიბება
	156,520.0
	155,520.0
	112,618.6
	72.4%

	26 02 01
	პენიტენციური სისტემის მართვა და ბრალდებულთა/მსჯავრდე-ბულთა ყოფითი პირობების გაუმჯობესება
	129,520.0
	129,370.0
	91,163.2
	70.5%

	26 02 02
	ბრალდებულთა და მსჯავრდებულთა ეკვივალენტური სამედიცინო მომსახურებით უზრუნველყოფა
	7,000.0
	7,150.0
	4,989.8
	69.8%

	26 02 03
	პენიტენციური სისტემის ინფრასტრუქტურის გაუმჯობესება
	20,000.0
	19,000.0
	16,465.5
	86.7%


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

· პენიტენციური სისტემის სრულყოფისათვის და საერთაშორისო სტანდარტებთან მიახლოების მიზნით გაგრძელდა ურთიერთობა სხვადასხვა სახელმწიფო და არასამთავრობო ორგანიზაციასთან.
2.4.1. პენიტენციური სისტემის მართვა და ბრალდებულთა/მსჯავრდებულთა ყოფითი პირობების გაუმჯობესება (პროგრამული კოდი 26 02 01)

განმახორციელებელი  − სპეციალური პენიტენციური სამსახური

საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

· პენიტენციურ დაწესებულებებში ბრალდებულთა და მსჯავრდებულთა რეაბილიტაცია-რესოციალიზაციის მიზნით შემთხვევის მართვის მეთოდოლოგიით მუშაობა მიმდინარეობდა №5 და №16 დაწესებულებებში პატიმართა მთლიან კონტინგენტთან (175 ბენეფიციარი); №17 დაწესებულებაში – მხოლოდ კონკრეტულ სამიზნე ჯგუფთან (171 ბენეფიციარი); №2, №5, №8 და №11 დაწესებულებებში – მხოლოდ არასრულწლოვან მსჯავრდებულებთან (84 ბენეფიციარი). შემთხვევის მართვის განახლებული მეთოდოლოგიით მუშაობა მიმდინარეობდა №3, №6. №8, №10 და №15 პენიტენციურ დაწესებულებებში მხოლოდ კონკრეტულ სამიზნე ჯგუფებთან (68 ბენეფიციარი). გამოკითხვის შედეგების მიხედვით, მუშაობა მიმდინარეობდა №2, №3, №6, №8, №10, №12, №14, №15 და №17 პენიტენციურ დაწესებულებებში (9 468 ბენეფიციარი);

· პენიტენციურ სისტემაში შენარჩუნებულია საქართველოს კანონმდებლობით გათვალისწინებული კვებითი მომსახურება ბრალდებულთა/მსჯავრდებულთა და იმ სავალდებულო სამხედრო მოსამსახურეთა და პენიტენციურის სისტემის თანამშრომელთა 100%-თვის, რომელთაც ეკუთვნით სასურსათო უზრუნველყოფა;
· პენიტენციური დეპარტამენტის, პენიტენციური დაწესებულებების, მსჯავრდებულთა რესოციალიზაცია-რეაბილიტაციის დეპარტამენტის, სამედიცინო დეპარტამენტის პენიტენციური დაწესებულებების თანამშრომელთა და სავალდებულო სამხედრო მოსამსახურეთა 100% უზრუნველყოფილია სამედიცინო დაზღვევით მათი სოციალური დაცულობის გაუმჯობესების მიზნით.
2.4.2. ბრალდებულთა და მსჯავრდებულთა ეკვივალენტური სამედიცინო მომსახურებით უზრუნველყოფა (26 02 02)

განმახორციელებელი  − სპეციალური პენიტენციური სამსახური
საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

· მიმდინარეობდა პენიტენციურ დაწესებულებათა სამედიცინო პუნქტების/ნაწილების მომარაგება მედიკამენტებით, სამედიცინო დანიშნულების საგნებით, ლაბორატორიული საგნებითა და რეაქტივებით;
· ანტიტუბერკულოზური მკურნალობის საჭიროების მქონე პირთა გამოვლენის მიზნით ჩატარდა  32 414 სკრინინგი;
· „DOTS“ და  „DOTS+“ მკურნალობის პროგრამაში ჩართულთა რაოდენობამ შეადგინა 29 ერთეული;
· აივ-ინფექცია/შიდსის გამოვლენის მიზნით ჩატარდა 1 615  სკრინინგი. დიაგნოსტიკასა და მკურნალობაზე ხელმისაწვდომობა უნივერსალურია. აივ-ინფექცია/შიდსის ანტირეტროვირუსული მკურნალობის პროგრამაში დაფიქსირდა ახალი პაციენტის ჩართვის 5 შემთხვევა;
· C ჰეპატიტის მართვის სახელმწიფო პროგრამის ფარგლებში ბრალდებულებს/მსჯავრდებულებს ჩაუტარდათ 2 234 სკრინინგი. მკურნალობის კურსში ჩაერთო 134 ბრალდებული/მსჯავრდებული;
· სხვადასხვა პროფილის მოწვეული ექიმ-სპეციალისტების მიერ ბრალდებულებს/ მსჯავრდებულებს გაეწიათ 17 511 კონსულტაცია. ბრალდებულებმა/მსჯავრდებულებმა  3 526-ჯერ ისარგებლეს სპეციალიზებული სამედიცინო მომსახურებით სამოქალაქო სექტორის კლინიკებში. პენიტენციური სისტემის სამკურნალო დაწესებულებებში, ჯამში, განხორციელდა 1 170 რეფერალი.
2.4.3. პენიტენციური სისტემის ინფრასტრუქტურის გაუმჯობესება (პროგრამული კოდი 26 02 03)

განმახორციელებელი  − სპეციალური პენიტენციური სამსახური
საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა
პენიტენციურ სისტემაში არსებული ინფრასტრუქტურის სრულყოფისა და საერთაშორისო სტანდარტებთან შესაბამისი დაწესებულებების შექმნის მიზნით
· მიმდინარეობდა ახალი დაწესებულების მშენებლობისა და რეკონსტრუქცია-რეაბილიტაციის სამუშაოები; 

· დასრულდა 2 დაწესებულებაში ვიდეოსამეთვალყურეო აპარატურის მიწოდება და მონტაჟი;
· სპეციალური პენიტენციური სამსახურის საჭიროებისათვის შესყიდულია ვიდეოსამეთვალყურეო სისტემის აპარატურა;

· 3 დაწესებულების ტერიტორიაზე მიმდინარეობდა სპორტული მოედნების რეკონსტრუქცია- რეაბილიტაციის სამუშაოები.

პროგრამა 2.21. დანაშაულის პრევენცია, პრობაციის სისტემის განვითარება და ყოფილ პატიმართა რესოციალიზაცია (პროგრამული კოდი 26 06)

პროგრამის განმახორციელებელი  − სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტო“

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 06
	დანაშაულის პრევენცია, პრობა-ციის სისტემის განვითარება და ყოფილ პატიმართა რესოციალიზაცია
	6,500.0
	6,200.0
	4,573.3
	73.8%
	774,5


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

2021 წლის III კვარტლის მონაცემებით, სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს“ მიერ მსჯავრდებულთა და ყოფილ პატიმართა რეაბილიტაციისა და რესოციალიზაციის მიმართულებით განხორციელდა შემდეგი აქტივობები:

· განახლდა რისკისა და საჭიროებების შეფასების ელექტრონული ბაზა;

· სააგენტომ მონაწილეობა მიიღო ევროსაბჭოს კვლევაში ფსიქიკური ჯანმრთელობის პრობლემებისა და შეზღუდული შესაძლებლობის მქონე პირობითი მსჯავრდებულების შესახებ;
· საანგარიშო პერიოდში მსჯავრდებულთა და ყოფილ პატიმართა კვალიფიკაციის ამაღლებისა და დასაქმების ხელშეწყობის მიზნით სააგენტოს შუამდგომლობით 48 ბენეფიციარმა მიმართა სხვადასხვა სასწავლო დაწესებულებას;

· გამოცხადდა მოხალისე პედაგოგების მიღება სააგენტოს ბენეფიციარებისთვის სხვადასხვა საგნის შესწავლის მიზნით. 
ყოფილ პატიმართა რესოციალიზაცია-რეაბილიტაციის პროგრამის ფარგლებში იურისტის  კონსულტაციით ისარგებლა 8 ბენეფიციარმა, ხოლო სოციალური მუშაკის კონსულტაციით – 27-მა ბენეფიციარმა. ამასთან, სოციალური მუშაკის მხარდაჭერით თავშესაფარში განთავსდა 1 ბენეფიციარი. თბილისის მერიასთან თანამშრომლობით პროგრამაში ჩართულ 15 ბენეფიციარს დაუმზადდა უფასო სამგზავრო ბარათი მუნიციპალური ტრანსპორტით სარგებლობისთვის. ფონდ „Childfund in Georgia“-თან თანამშრომლობით 5 ბენეფიციარის ოჯახს გადაეცა 200-ლარიანი ვაუჩერი საკვები პროდუქტებისა და პირველადი საჭიროების ნივთების შესაძენად. პროგრამის ფარგლებში დასაქმდა  5 ბენეფიციარი, მათ შორის, 1 ყოფილი პატიმარი და 4 ყოფილი პატიმრის ოჯახის წევრები. პარტნიორ ორგანიზაციებთან თანამშრომლობის ფარგლებში სამედიცინო მომსახურებით ისარგებლა 64-მა ბენეფიციარმა.
2021 წლის მესამე კვარტლის მდგომარეობით, არასრულწლოვანთა რეფერირების მიმართულებით არასრულწლოვანთა რეფერირების ცენტრის მიერ მომზადდა 66 არასრულწლოვნის ინდივიდუალური შეფასების ანგარიში, რომელთაგან რეფერირების პროგრამაში ჩართვის შესახებ ხელშეკრულება გაფორმდა 61 ბენეფიციართან. აღსანიშნავია, რომ საანგარიშო პერიოდში რეფერირების ხელშეკრულება წარმატებით დასრულდა 26 არასრულწლოვანთან. 

საანგარიშო პერიოდში არასრულწლოვანთა რეფერირების ცენტრი აქტიურად თანამშრომლობდა  სხვადასხვა უწყებასთან არასრულწლოვანი ბენეფიციარების საგანმანათლებლო, მატერიალური და ჯანმრთელობის საკითხებთან დაკავშირებული საჭიროებების დაკმაყოფილების მიზნით. ამასთან,  ცენტრის მონაწილეობით ქუჩაში მცხოვრები და მომუშავე 1 არასრულწლოვანი ჩაირიცხა სკოლაში. 
არასრულწლოვანთა რეფერირების ცენტრის ჩართულობით, სამართლებრივი ცნობიერების ამაღლების მიზნით შინაგან საქმეთა სამინისტროს ადამიანის უფლებათა დაცვისა და გამოძიების ხარისხის მონიტორინგის დეპარტამენტისა და ქ. თბილისის პოლიციის დეპარტამენტის არასრულწლოვნების საქმეთა მთავარი სამმართველოს თანამშრომლების მიერ გაიმართა შეხვედრები არასრულწლოვან ბენეფიციარებთან, სადაც განიხილებოდა ისეთი თემები, როგორიცაა: საზოგადოებრივი წესრიგის დაცვა, დანაშაული საკუთრების წინააღმდეგ, ინტერნეტის უსაფრთხო მოხმარება, ტოლერანტული საზოგადოება და დისკრიმინაციის დაუშვებლობა, საგზაო მოძრაობის წესები, არასრულწლოვანი შრომით ურთიერთობებში, ნარკომანია. აღნიშნულ შეხვედრებში ჩაერთო ცენტრის 13 ბენეფიციარი. ასევე, ცენტრის ჩართულობითა და ივანე ჯავახიშვილის სახელობის თბილისის სახელმწიფო უნივერსიტეტის „თსუ საბავშვო უნივერსიტეტისა“ და კარიერული განვითარების ცენტრის მიერ გაიმართა შეხვედრები პროფესიის არჩევასთან დაკავშირებით. აღნიშნულ შეხვედრებში ჩაერთო 8 ბენეფიციარი.
განრიდებისა და მედიაციის მიმართულებით სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტო“ მოემსახურა 346 პირს, რომელთაგან 235-ის მიმართ გამოყენებულ იქნა მედიაციის კომპონენტი და შედგა მედიაციის 189  კონფერენცია. ამავე პერიოდში განრიდების პროცესი დაიწყო 115 პირის მიმართ.

საანგარიშო პერიოდში განახლდა „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს“ სპეციალისტთა მხარდაჭერის მიზნით შექმნილი ელექტრონული პლატფორმა (შიდა გამოყენებისათვის). 

მიმდინარეობდა ტატუს მოშორების პროგრამა, რომლის ფარგლებშიც ჩატარდა 34 პროცედურა და პროგრამით ისარგებლა 12-მა ბენეფიციარმა.
საანგარიშო პეიროდში სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს“ მიერ დასაქმდა 5 პირობითი მსჯავრდებული.

პრიორიტეტი 4. განათლება, მეცნიერება და პროფესიული მომზადება
პროგრამა 4.16. საქართველოს იუსტიციის სამინისტროს თანამშრომელთა და სხვა დაინტერესებული პირების გადამზადება (პროგრამული კოდი 26 04)

პროგრამის განმახორციელებელი − სსიპ  „საქართველოს იუსტიციის სასწავლო ცენტრი“ და სსიპ „მსჯავრდებულთა პროფესიული მომზადებისა და გადამზადების ცენტრი“
	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 04
	საქართველოს იუსტიციის სამინისტროს თანამშრომელთა და სხვა დაინტერესებული პირების გადამზადება
	2,495.0
	2,495.0
	1,599.8
	64.1%
	491.8


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა
სსიპ  „საქართველოს იუსტიციის სასწავლო ცენტრი“

· სოციალური უნარების ტრენინგები − საანგარიშო პერიოდში სოციალური მიმართულების ტრენინგების სამსახურის მიერ განხორციელდა 65 განსხვავებული სასწავლო აქტივობა, რომლებშიც ჩართული იყო სხვადასხვა სამსახურის/ორგანიზაციის 847 წარმომადგენელი. ჩატარებული ტრენინგების შემთხვევაში, მონაწილეთა მიერ დაფიქსირდა 80%-ზე მეტი დადებითი შეფასება, მონაწილეთა 80%-მა გადალახა ტესტირების ბარიერი;
· იურიდიული ტრენინგები − საანგარიშო პერიოდში იურიდიული ტრენინგების სამსახურის მიერ განხორციელდა 100 განსხვავებული სასწავლო აქტივობა, რომლებშიც ჩართული იყო სხვადასხვა სამსახურის/ორგანიზაციის 977 წარმომადგენელი. მონაწილეთა 90%-ზე მეტის მიერ დაფიქსირდა ტრენინგების დადებითი შეფასება. მონაწილეთა 100%-მა გადალახა საგამოცდო ბარიერი/კომპეტენციის ზღვარი;
· ფინანსური ტრენინგები − საანგარიშო პერიოდში ფინანსური ტრენინგების სამსახურის მიერ განხორციელდა 26 სასწავლო აქტივობა, რომლებშიც ჩართული იყო სხვადასხვა სამსახურის/ორგანიზაციის 266 წარმომადგენელი. მონაწილეთა 80%-ზე მეტის მიერ დაფიქსირდა ტრენინგების დადებითი შეფასება.
საანგარიშო პერიოდში პროექტების მართვის სამსახურის მიერ განხორციელდა შემდეგი სახის აქტივობები:

1. აკადემიკოს ლევან ალექსიძის სახელობის ვირტუალური საკვირაო სკოლა ქალთა მიმართ და ოჯახში ძალადობის საკითხებზე;

2. ესეების კონკურსი თემაზე – „ქალთა მიმართ და ოჯახში ძალადობა კორონავირუსით გამოწვეული პანდემიის პირობებში“;  
3. კონფერენცია თემაზე – „გენდერული თანასწორობა და ქალის უფლებები თანამედროვე დისკორსში“;

4. ევროკავშირის სამართლის იმიტირებული სასამართლო პროცესი;

5. გიორგი მარგიანის სახელობის იმიტირებული სასამართლო პროცესი ადამიანით ვაჭრობის (ტრეფიკინგის) თემაზე;

6. ეროვნული შეჯიბრი საერთაშორისო ჰუმანიტარულ სამართალში.
ზემოაღნიშნულ პროექტებში ჩართული იყო 567 მონაწილე.
განხორციელდა 1 ღონისძიების ადმინისტრირება (საქართველოს იუსტიციის სამინისტროს საერთაშორისო საჯარო სამართლის დეპარტამენტის ონლაინ შეხვედრა ნარკოვითარების მონიტორინგის ცენტრთან), რომელშიც ჩართული იყო 15 მონაწილე.

საანგარიშო პერიოდში ტესტირების კოორდინაციის სამსახურის სერვისით ისარგებლეს როგორც იუსტიციის სამინისტრომ, ისე მისი მმართველობის სფეროში მოქმედმა უწყებებმა და კერძო თუ საჯარო დაწესებულებებმა.  საერთო ჯამში, ტესტირება გაიარა 3 961-მა პირმა.
საანგარიშო პერიოდში ტესტის შექმნის სამსახურმა შეასრულა 88 აქტივობა, რისთვისაც შემუშავდა 606 ტესტური დავალება; შემოწმდა და განახლდა 1 271 ტესტური დავალება; შეფასდა წერითი დავალების მონაწილე 45 პირისა და  ქართული ენის ტესტირების მონაწილე 798 პირის ნაშრომი; ტესტური დავალებების შექმნასა და შემოწმებაზე, ასევე, აპლიკანტთა წერითი ნაშრომების შეფასებაზე იმუშავა შესაბამისი სფეროს 24-მა ექსპერტმა. 

საანგარიშო პერიოდში ყვარელში განხორციელდა 3 პროექტი, რომლებშიც მონაწილეობდა 56 პირი.

სსიპ „მსჯავრდებულთა პროფესიული მომზადებისა და გადამზადების ცენტრი“ 
· საანგარიშო პერიოდში გლდანის №8 პენიტენციურ დაწესებულებაში მიმდინარეობდა სასოფლო-სამეურნეო და დიგიტალიზაციის პროექტები, რომელთა ფარგლებში დასაქმებული იყო 26 მსჯავრდებული;
· გადამზადების ცენტრის მფლობელობაში არსებულ შენობაში მოეწყო ხის სათამაშოების მინისახელოსნო, სადაც დასაქმებული იყო 5 მსჯავრდებული;
· №5 ქალთა სპეციალურ პენიტენციურ დაწესებულებაში მოეწყო ყვავილების სათბური, სადაც დასაქმებული იყო 6 მსჯავრდებული;
· ბრიტანეთის საბჭოსთან თანამშრომლობით №11 არასრულწლოვანთა სარეაბილიტაციო დაწესებულებაში განხორციელდა ინგლისური ენის შემსწავლელი დისტანციური კურსი. კურსს დაესწრო 35 მსჯავრდებული; 
· სსიპ „საქართველოს ინოვაციების და ტექნოლოგიების სააგენტოსთან“ თანამშრომლობით №11 არასრულწლოვანთა სარეაბილიტაციო დაწესებულებაში ჩატარდა გრაფიკული დიზაინის სამკვირიანი სასწავლო კურსი, რომელიც წარმატებით დაასრულა 7-მა მსჯავრდებულმა;  

· №2, №3, №5, №6, №11, №16 პენიტენციურ დაწესებულებებში მიმდინარეობდა მოხალისე მასწავლებლების პროექტი, სადაც საანგარიშო პერიოდში ჩართული იყო  100 მსჯავრდებული;
· №5 ქალთა სპეციალურ პენიტენციურ დაწესებულებაში USAID-ის პროგრამის („ახალგაზრდების და ქალთა მეწარმეობის მხარდაჭერა საქართველოში“ (USAID YES-Georgia)) ფარგლებში განხორციელდა ონლაინ ტრენინგკურსი სამეწარმეო-ფინანსური უნარ-ჩვევებისა და პიროვნული კომპეტენციების განვითარების თემაზე; ტრენინგი გაიარა 7-მა მსჯავრდებულმა;
· საქართველოს განათლებისა და მეცნიერების სამინისტროსთან თანამშრომლობით №5, №14 და №16 პენიტენციურ დაწესებულებებში ჩატარდა მართვის მოწმობის, კომუნიკაციებისა და  კომპიუტინგი-ინფორმაციული წიგნიერების სასწავლო კურსები, რომლებშიც ჩართული იყო 31 მსჯავრდებული; 

· ნ. ბერძენიშვილის სახელობის ქუთაისის სახელმწიფო ისტორიული მუზეუმთან თანამშრომლობით №5 ქალთა სპეციალურ პენიტენციურ დაწესებულებაში ჩატარდა სათამაშოებისა და ფიგურების თექით დამუშავების ტექნოლოგიის კურსი. კურსში მონაწილეობდა 19 მსჯავრდებული;

· მოხალისე მასწავლებელთან GITA-თან თანამშრომლობით №5 პენიტენციურ დაწესებულებაში განხორციელდა გრაფიკული დიზაინის შემსწავლელი კურსი; პროექტში ჩაერთო 16 მსჯავრდებული;
· საქართველოს საზოგადოებრივ მაუწყებელთან თანამშრომლობით №8 პენიტენციურ დაწესებულებაში დაიწყო პროექტი ტელესკოლა ეთნიკური უმცირესობებისთვის;

· სსიპ „გარემოსდაცვითი ინფორმაციისა და განათლების ცენტრთან“ თანამშრომლობით ჩატარდა აგრარული განათლების  კურსები: მეფუტკრეობის, გაუდაბნოების წინააღმდეგ ბრძოლის, მევენახეობა-მეღვინეობის, მცენარეთა დაცვის, ხორბლის მოვლა-მოყვანის და თხილის მოვლის შესახებ. კურსი გაიარა 12-მა მონაწილემ;

· „ფაბლაბ ილიაუნისთან“ თანამშრომლობით №14 პენიტენციურ დაწესებულებაში განხორციელდა გრაფიკული დიზაინის კურსი. კურსი წარმატებით დაასრულა 8 მსჯავრდებულმა;

· საქართველოს განათლებისა და მეცნიერების სამინისტროსთან თანამშრომლობით №5, №14 და №15 პენიტენციურ დაწესებულებებში პროფესიული მომზადება/გადამზადების პროექტის ფარგლებში მიმდინარეობდა სასწავლო კურსები შემდეგი მიმართულებებით: მცირე ბიზნესის მწარმოებელი, ბუღალტერია, ქართული ენა, ინგლისური ენა, გერმანული ენა, კომპიუტერული გრაფიკა. პროექტებში ჩართული იყო 124 მსჯავრდებული;

· საქველმოქმედო ფონდ „ლაზარესთან“ თანამშრომლობით №8 პენიტენციურ დაწესებულებაში განხორციელდა ჟოლოს მოვლის სასწავლო კურსი, რომელშიც ჩაერთო 8 მსჯავრდებული;
· №11 არასრულწლოვანთა სარეაბილიტაციო დაწესებულებაში მიმდინარეობდა ხის სათამაშოების დამზადების ტექნიკის შემსწავლელი პროფესიული გადამზადების კურსი. კურსში ჩართული იყო 9 მსჯავრდებული;

· „საქართველოს მუზეუმების ონლაინ ჩვენების“ პროექტის ფარგლებში ონლაინ ჩართვები გაიმართა №16 პენიტენციურ დაწესებულებასა და №5 ქალთა სპეციალურ პენიტენციურ დაწესებულებაში. სულ დაესწრო 95 მსჯავრდებული;
· საანგარიშო პერიოდში პენიტენციურ დაწესებულებებში არსებულ ბიბლიოთეკებს დაემატა 912 ერთეული წიგნი, 5 833 ცალი ჟურნალი და 3 260 ერთეული გაზეთი.
პრიორიტეტი 6. ინსტიტუციური განვითარება და ქვეყნის ინტერესების სამართლებრივი მხარდაჭერა

პროგრამა 6.3 სამართალშემოქმედებისა და ქვეყნის ინტერესების სამართლებრივი მხარდაჭერის მიზნით სახელმწიფო პოლიტიკის შემუშავება და მართვა, მათ შორის, სისხლის სამართლის სისტემის რეფორმის განხორციელება (პროგრამული კოდი 26 01)

პროგრამის განმახორციელებელი  − საქართველოს იუსტიციის სამინისტროს აპარატი

	26 01
	სამართალშემოქმედებისა და ქვეყნის ინტერესების სამართლებრივი მხარდაჭერის მიზნით სახელმწიფო პოლიტიკის შემუშავება და მართვა, მათ შორის, სისხლის სამართლის სისტემის რეფორმის განხორციელება
	85,700.0
	86,503.7
	39,600.5
	45.8%


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

საანგარიშო პერიოდში მომზადდა ანგარიში პენიტენციური და დანაშაულის პრევენციის სისტემების განვითარების სტრატეგიის 2019-2020 წლების სამოქმედო გეგმის შესრულების პროგრესის შესახებ. 

მუშაობა დასრულდა 2019-2020 წლების ანტიკორუფციული სამოქმედო გეგმის 2020 წლის პირველი ორი კვარტლის აქტივობების შესრულების მონიტორინგზე. ასევე, მომზადდა 2020 წლის პირველი ივლისის მდგომარეობით პროგრესის შესახებ ანგარიშისა და მონიტორინგის ჩარჩოს პროექტები. მომზადდა 2019-2020 წლების ანტიკორუფციული  სამოქმედო გეგმის მონიტორინგის წლიური ანგარიში (მონიტორინგის ჩარჩო, 2020 წლის დეკემბრის მდგომარეობით). მიმდინარეობდა 2021-2022 წლების ანტიკორუფციული სტრატეგიისა და სამოქმედო გეგმის შემუშავება, ასევე, ეკონომიკური თანამშრომლობისა და განვითარების ორგანიზაციის (OECD) ანტიკორუფციული ქსელის (OECD/CAN) მე-5 მონიტორინგის რაუნდის პილოტირების პროცესი. ჩატარდა (GRECO) 87-ე პლენარული სხდომა, სადაც განხილულ იქნა და დამტკიცდა საქართველოს მეოთხე რაუნდის შეფასების ფარგლებში გაცემული რეკომენდაციების შესრულების შესახებ მეორე შუალედური ანგარიში (Second Compliance Report). მომზადდა ანგარიში სახელმწიფო აუდიტის მიერ ქვეყანაში ანტიკორუფციული გარემოს უზრუნველყოფის 2015-2018 წლის პირველი ნახევრის პერიოდის ეფექტიანობის აუდიტის ფარგლებში გაცემული რეკომენდაციების შესრულების შესახებ, ასევე, დოკუმენტი ადამიანის უფლებათა კომიტეტში წარდგენილ „სამოქალაქო და პოლიტიკური უფლებების შესახებ“ საერთაშორისო პაქტის (ICCPR) შესრულების თაობაზე საქართველოს მე-5 პერიოდულ ანგარიშთან დაკავშირებით (კორუფციის ნაწილში). იუსტიციის სამინისტროს კომპეტენციის ფარგლებში, გაერო-ს კორუფციის წინააღმდეგ ბრძოლის კონვენციის მე-3 და მე-4 თავების შესაბამისად, მომზადდა ინფორმაცია 2013-2021 წწ. განხორციელებული ღონისძიებების შესახებ.
საანგარიშო პერიოდში მომზადდა მოსაზრებები რიგი საკანონმდებლო ინიციატივებისა და კანონპროექტების შესახებ, მათ შორის:
· ანალიტიკურ-სამართლებრივი მოსაზრება „საზოგადოებრივი უსაფრთხოების მართვის ცენტრი 112-ის მიერ სპეციალურ დაცულ (საჯარიმო) სადგომზე ევაკუატორით ან თავისი სვლით გადაადგილების და საჯარიმო სადგომზე დგომის საფასურის გადახდევინების წესის დადგენის შესახებ“ საკანონმდებლო ცვლილებათა პაკეტზე;

· კომენტარები და შენიშვნები კიბერდანაშაულთან დაკავშირებით განახლებულ საკანონმდებლო ცვლილებათა პაკეტსა და „საქართველოს ადმინისტრაციულ საპროცესო კოდექსში ცვლილებების შეტანის შესახებ“ საქართველოს კანონის პროექტზე;

· კომენტარები და შენიშვნები შინაგან საქმეთა სამინისტროს მოწმისა და დაზარალებულის კოორდინატორისა და პროკურატურის მოწმისა და დაზარალებულის კოორდინატორის გამიჯვნის შესახებ საკანონმდებლო ცვლილებათა პაკეტზე;

· „ქალთა მიმართ ძალადობისა და ოჯახში ძალადობის პრევენციისა და აღკვეთის შესახებ ევროპის საბჭოს კონვენციის“ 36-ე მუხლთან მიმართებით არსებული საერთაშორისო სტანდარტებისა და პრაქტიკის მიმოხილვა;

· დასკვნა საქართველოს პარლამენტის წევრების კანონპროექტზე „არასრულწლოვანთა მართლმსაჯულების შესახებ კოდექსში ცვლილებების შეტანის შესახებ“.
ასევე, მომზადდა რამდენიმე სამართლებრივი კვლევა/მიმოხილვა/პოზიცია, მათ შორის:
· კომენტარები ევროკავშირის პროექტის (SAFE) ფარგლებში მომზადებულ ვიქტიმიზაციის კვლევასთან დაკავშირებით;

· კომენტარები ადამიანის უფლებათა 2021-2030 წლების ახალი ეროვნული სტრატეგიის პრიორიტეტებთან, მიზნებთან, ამოცანებსა და ამოცანის შედეგის ინდიკატორებთან დაკავშირებით;

· კომენტარები „UNODC“-ის პროექტის (Fostering sustainable development by supporting the implementation of the United Nations Convention against Corruption in countries along the Silk Road Economic Belt) ფარგლებში შემუშავებულ სახელმძღვანელოზე (A Guide to Addressing Corruption and Fraud in International Infrastructure Projects);

· კომენტარები „გაერო-ს გენერალური ასამბლეის კორუფციის წინააღმდეგ სპეციალური სესიის“ ფარგლებში დასამტკიცებელი პოლიტიკური დეკლარაციის ტექსტზე;

· კომენტარები გაერო-ს ნარკოტიკებისა და დანაშაულის წინააღმდეგ ბრძოლის ბიუროს (UNODC) ექსპერტების მიერ მომზადებულ სახელმძღვანელო დოკუმენტზე  – „კორუფცია და თაღლითობა საერთაშორისო ინფრასტრუქტურულ პროექტებში“;

· პოზიცია გაერო-ს დოკუმენტზე: „The UN common position to address global corruption – towards UNGASS 2021“;

· 2020 წლის საერთაშორისო გამჭვირვალობის კორუფციის აღქმის ინდექსის (CPI) ანგარიშის მეორეული ანალიზი;

· კომენტარები ევროპის საბჭოს ექსპერტების მიერ შემუშავებულ დოკუმენტებზე ქართული სისხლისსამართლებრივი კანონმდებლობის ევროპულ სტანდარტებთან შესაბამისობასთან დაკავშირებით;

· შენიშვნები და წინადადებები აზერბაიჯანი-საქართველო-თურქეთის სამმხრივი თანამშრომლობის დეკლარაციის პროექტზე;

· კომენტარები საქართველოში უკანონო ფინანსური ნაკადებისა და აქტივების აღდგენის საკითხზე გაერო-ს ანგარიშის პროექტზე;

· შენიშვნები და კომენტარები ევროკავშირსა და ნატო-ში საქართველოს გაწევრების შესახებ საქართველოს მთავრობის 2021-2025 წლების კომუნიკაციის სტრატეგიის პროექტზე;

· ევროპის ქვეყნების პრაქტიკისა და კანონმდებლობის კვლევა თემაზე „ნოტარიუსების ზღვრული ასაკი და უფლებამოსილების ვადის გახანგრძლივება“;  

· კვლევა თემაზე – „სქესის შეცვლის სამართლებრივი აღიარების-რეგისტრაციის საერთაშორისო სტანდარტი და პრაქტიკა“;

· კომენტარები ევროკავშირის პროექტის – „ევროკავშირი უსაფრთხოებისთვის, ანგარიშვალდებულებისა და დანაშაულის წინააღმდეგ ბრძოლისთვის საქართველოში (SAFE)“ – ფარგლებში მომზადებული ვიქტიმიზაციის კვლევის შესახებ (შესაბამისი უწყებებიდან გამოთხოვილ იქნა ინფორმაცია და დამუშავდა);

· კომენტარები ევროპის საბჭოს ადგილობრივი ოფისის მიერ წარმოდგენილ დოკუმენტთან – „სისხლის სამართლის საპროცესო კოდექსის და მასთან დაკავშირებული საკანონმდებლო დებულებების ევროპულ სტანდარტებთან შესაბამისობის მიმოხილვა“ – დაკავშირებით.

საანგარიშო პერიოდში დამუშავდა, გაანალიზდა, შესწავლილ იქნა ან/და მომზადდა სხვადასხვა დოკუმენტი, მათ შორის:

· ასოცირების შეთანხმების 2020 წლის ეროვნული სამოქმედო გეგმის შესრულების წლიური ანგარიში; 

· „ღია მმართველობა – საქართველოს“ 2018-2019 წლების სამოქმედო გეგმის შესრულების შესახებ;

· ადამიანით ვაჭრობის (ტრეფიკინგის) წინააღმდეგ ბრძოლის კუთხით 2020-2021 წლებში განხორციელებული საქმიანობების შესახებ;

· იუსტიციის სამინისტროს სისტემის კომპეტენციის ფარგლებში ვიზალიბერალიზაციის სამოქმედო გეგმით გათვალისწინებული სამოქმედო გეგმის შესრულების თაობაზე;

· გაერო-ს გენერალური ასამბლეის 2019 წლის 19 დეკემბრის №74/134 რეზოლუციის (გოგონების საკითხზე) შესრულების თაობაზე; 

· სექსუალური ექსპლუატაციისა და სექსუალური ძალადობისგან ბავშვთა დაცვის თაობაზე ევროპის საბჭოს კონვენციით გათვალისწინებული სტანდარტების კანონმდებლობაში ასახვის საკითხზე ლანზაროტეს კომიტეტის შემდგომი ინფორმირების მიზნით;

· მსოფლიო ბანკის „ბიზნესის კეთების“ 2022 წლის ანგარიშის ფარგლებში პასუხები კითხვარებზე (გადახდისუუნარობის საქმისწარმოება და ხელშეკრულებების აღსრულება);

· საქართველოს იუსტიციის სამინისტროს სისტემაში ადამიანის უფლებათა დაცვის გაძლიერების, ინოვაციური სერვისების დანერგვის, მსჯავრდებულთა და ყოფილ პატიმართა რეაბილიტაცია-რესოციალიზაციის ხელშეწყობისა და დანაშაულის ეფექტიანი პრევენციის მიმართულებებით საგრანტო კონკურსისთვის შესაბამისი დოკუმენტები;

· მსოფლიო მმართველობის ინდიკატორების მეთოდოლოგიის ანალიზი;
· ჩარჩოდოკუმენტის პროექტი საქართველოს იუსტიციის სამინისტროს სამეცნიერო ჟურნალთან („იუსტიცია“) დაკავშირებით.
საანგარიშო პერიოდში განხორციელდა კანონშემოქმედებითი საქმიანობის ყოველწლიური გეგმით განსაზღვრული და სხვა სახის სამართალშემოქმედებითი საქმიანობა, ასევე, საქართველოს პარლამენტში ინიცირებული ყველა საკანონმდებლო აქტის პროექტის, საქართველოს მთავრობისა და სხვა ცალკეული კანონქვემდებარე ნორმატიული აქტის სამართლებრივი ექსპერტიზა; არსებითი დახმარება გაეწია სპეციალურ პენიტენციურ სამსახურსა და სამინისტროს მმართველობის სფეროში მოქმედ საჯარო სამართლის იურიდიულ პირებს მათ საქმიანობასთან დაკავშირებით ცალკეული საკანონმდებლო აქტის, საქართველოს მთავრობის სამართლებრივი აქტებისა და საქართველოს იუსტიციის მინისტრის ბრძანების პროექტების შესწორების, მათი შინაარსის თაობაზე რეკომენდაციების მიწოდებისა და სამართლებრივი კონსულტაციების სახით. 

საანგარიშო პერიოდში ევროკავშირის სამართლის წყაროებთან დაახლოების მიზნით გაცემულია 15 დასკვნა კანონქვემდებარე ნორმატიული აქტებისა და 2 დასკვნა საკანონმდებლო ნორმატიული აქტის შესახებ. 

საანგარიშო პერიოდში ადამიანის უფლებათა ევროპულ სასამართლოში საქართველოს მთავრობის პოზიციის წარდგენის მიზნით დამუშავდა 51 საქმე (22 საქმეზე გაიგზავნა კომპლექსური დოკუმენტები, ხოლო 29 საქმეზე გაიგზავნება უახლოეს მომავალში). გარდა ამისა, მითითებულ პერიოდში ადამიანის უფლებათა ევროპულ სასამართლოში მიმდინარე 8 საქმეზე დავა საქართველოს სასარგებლოდ დასრულდა.

განსაკუთრებით აღსანიშნავია, რომ ადამიანის უფლებათა ევროპულ სასამართლოში რუსეთის წინააღმდეგ მიმდინარე 12-წლიანი სახელმწიფოთაშორისი დავა 2021 წლის დასაწყისში საქართველოს ისტორიული გამარჯვებით დასრულდა. 2021 წლის 21 იანვარს სტრასბურგის სასამართლომ გადაწყვეტილება გამოაქვეყნა საქმეზე – „საქართველო რუსეთის წინააღმდეგ (II)“, რომელიც ეხება 2008 წლის აგვისტოს ომისა და შემდგომი ოკუპაციის პერიოდში რუსეთის მიერ საქართველოს მოქალაქეთა უფლებების დარღვევის ადმინისტრაციულ პრაქტიკას. სტრასბურგის სასამართლოს გადაწყვეტილების თანახმად, რუსეთის ფედერაციას, რომელიც ახორციელებდა ეფექტურ კონტროლს ცხინვალის რეგიონსა და აფხაზეთზე, დაეკისრა პასუხისმგებლობა ეთნიკურად ქართველი მოსახლეობის მიმართ ადამიანის უფლებათა ევროპული კონვენციის მე-2 (სიცოცხლის უფლების დარღვევის ფაქტების გამოძიების პროცედურული ვალდებულება), მე-3 (წამების აკრძალვა), მე-5 (თავისუფლებისა და უსაფრთხოების უფლება) და მე-8 (პირადი და ოჯახური ცხოვრების დაცულობის უფლება) მუხლების, აგრეთვე, კონვენციის დამატებითი ოქმის პირველი მუხლისა (საკუთრების უფლება) და კონვენციის მე-4 დამატებითი ოქმის მე-2 მუხლის (მიმოსვლის თავისუფლება) მასობრივი დარღვევებისათვის. რუსეთთან მეორე სახელმწიფოთაშორისი დავის მოსაგებად საქართველომ წარადგინა მყარი პოზიციები და მტკიცებულებები, რისთვისაც იუსტიციის სამინისტრომ უზარმაზარი სამუშაო გასწია. საანგარიშო პერიოდში მიმდინარეობდა დაზარალებულთა იდენტიფიცირებისა და შესაბამისი ნუსხის შედგენის კომპლექსური სამუშაოები. გარდა ამისა, მიმდინარეობდა მუშაობა საქართველოს მოქალაქეთა მიერ წარდგენილ ინდივიდუალურ საჩივრებთან (რომლებიც შეეხება განგრძობადი ოკუპაციის პირობებში მათი უფლებების დარღვევას) დაკავშირებით მთავრობის პოზიციის შემუშავებაზე.  

საანგარიშო პერიოდში მომზადდა რამდენიმე კომპლექსური ანგარიში და წარედგინა საქართველოს პარლამენტს, კერძოდ, 2020 წლის ანგარიში ადამიანის უფლებათა ევროპული სასამართლოს მიერ საქართველოს მიმართ გამოტანილი გადაწყვეტილებების/განჩინებების აღსრულების შესახებ – დასრულებული საქმეები (მოიცავს დეტალურ ინფორმაციას 2020 წელს 7 გადაწყვეტილების აღსრულების თაობაზე), 2020 წლის ანგარიში ადამიანის უფლებათა ევროპული სასამართლოს მიერ საქართველოს მიმართ გამოტანილი გადაწყვეტილებების/განჩინებების აღსრულების შესახებ – მიმდინარე საქმეები (მოიცავს დეტალურ ინფორმაციას 43 გადაწყვეტილებისა და 24 განჩინების აღსრულების მდგომარეობის თაობაზე) და 2020 წლის ანგარიში გაერთიანებული ერების ორგანიზაციის კომიტეტების მიერ საქართველოს მიმართ მიღებული გადაწყვეტილებების აღსრულების შესახებ (მოიცავს დეტალურ ინფორმაციას წამების წინააღმდეგ კომიტეტის 1 აღსასრულებელი გადაწყვეტილების თაობაზე).

აქტიურად მიმდინარეობდა თანამშრომლობა სისხლის სამართლის საერთაშორისო სასამართლოსთან (ჰააგის სასამართლო).

ამასთან, საანგარიშო პერიოდში მიმდინარე 13 საარბიტრაჟო დავასთან დაკავშირებით არბიტრაჟებში ეფექტური სახელმწიფო წარმომადგენლობის განხორციელების მიზნით საქართველოს იუსტიციის სამინისტრო ჩართული იყო შესაბამის ღონისძიებებში.

საანგარიშო პერიოდში სამართლებრივი ექსპერტიზა ჩაუტარდა შემდეგი ხელშეკრულებების პროექტებსა და საკითხებს:

საერთაშორისო საჯარო სამართლის მიმართულებით:

· ინვესტიციების ხელშეწყობის, ორმაგი დაბეგვრის თავიდან აცილების, ეკონომიკური თანამშრომლობის, განათლებისა და მეცნიერების სფეროში თანამშრომლობის, კულტურის სფეროში თანამშრომლობის, ჯანმრთელობის დაცვის სფეროში თანამშრომლობის, თავდაცვის სფეროში თანამშრომლობის, სამხედრო სასწავლო თანამშრომლობის, დანაშაულის წინააღმდეგ ბრძოლის, უსაფრთხოების სამსახურებს შორის თანამშრომლობის, საგანგებო სიტუაციების თავიდან აცილების, მათზე მზადყოფნისა და რეაგირების სფეროში თანამშრომლობის, ტრანზიტისა და ტრანსპორტის სფეროში თანამშრომლობის, საერთაშორისო საავტომობილო მიმოსვლის, საზღვაო სავაჭრო ნაოსნობის სფეროში თანამშრომლობის, ტურიზმის სფეროში თანამშრომლობისა და საჰაერო მიმოსვლის შესახებ საერთაშორისო ხელშეკრულებების სამართლებრივი ექსპერტიზა; 

· საქართველოს მიერ სხვადასხვა საერთაშორისო საფინანსო ინსტიტუტთან (EU, ADB, EBRD, IBRD, AIIB)  გასაფორმებელი სასესხო და საერთაშორისო საგრანტო (მათ შორის, „COVID-19“-ით გამოწვეული კრიზისების მართვასთან დაკავშირებული) შეთანხმებების პროექტების სამართლებრივი ექსპერტიზა. ასევე, აღნიშნულ საფინანსო ინსტიტუტებთან გასაფორმებელი სასესხო შეთანხმებების პროექტებთან დაკავშირებით მოლაპარაკებებში მონაწილეობა; 

· სხვადასხვა საფინანსო ინსტიტუტთან გაფორმებული სასესხო შეთანხმებების იურიდიული დასაბუთების (legal opinion) მომზადება;

· „საქართველოსა და იაპონიას შორის ინვესტიციების ლიბერალიზაციის, ხელშეწყობისა და დაცვის შესახებ“ შეთანხმების პროექტის საბოლოო ვერსიის სამართლებრივი ექსპერტიზა;

· „აღმოსავლეთ პარტნიორობის ქვეყნებში – სომხეთის რესპუბლიკა, აზერბაიჯანის რესპუბლიკა, ბელარუსის რესპუბლიკა, საქართველო, მოლდოვას რესპუბლიკა, უკრაინა – საერთო სარგებლობის მობილურ საკომუნიკაციო ქსელებში საერთაშორისო როუმინგული მომსახურებების რეგულირების თაობაზე“ ხელშეკრულებისა და „აღმოსავლეთ პარტნიორობის ქვეყნების (სომხეთის რესპუბლიკა, აზერბაიჯანის რესპუბლიკა, ბელარუსის რესპუბლიკა, საქართველო, მოლდოვას რესპუბლიკა და უკრაინა) ადმინისტრაციებს შორის მიწისზედა მობილური საკომუნიკაციო ქსელების 694-790 მჰც და 3.4-3.8 გჰც სიხშირულ დიაპაზონში ჰარმონიზებული ტექნიკური პირობების თაობაზე“ სპექტრის რეგიონული ხელშეკრულების (RSA) პროექტების სამართლებრივი ექსპერტიზა; 

· „ასოცირების შესახებ შეთანხმების XIII დანართის (საბაჟო კანონმდებლობის მიახლოება) განახლების თაობაზე“ საქართველო-ევროკავშირის ვაჭრობის საკითხებზე ასოცირების კომიტეტის გადაწყვეტილების ტექსტის სამართლებრივი ექსპერტიზა; 

· „თურქეთის რესპუბლიკის მთავრობასა და საქართველოს მთავრობას შორის ცხოველთა ჯანმრთელობის სფეროში თანამშრომლობის შესახებ“ ურთიერთგაგების მემორანდუმის პროექტის სამართლებრივი ექსპერტიზა;

· „საქართველოსა და ევროკავშირსა და მის წევრ სახელმწიფოებს შორის ერთიანი საჰაერო სივრცის შესახებ“ შეთანხმებით გათვალისწინებული ერთობლივი კომიტეტის №2/2021 გადაწყვეტილების პროექტის სამართლებრივი ექსპერტიზა; 

· „საქართველოს მთავრობასა და გერმანიის ფედერაციული რესპუბლიკის მთავრობას შორის ტექნიკური თანამშრომლობის შესახებ“ ნოტების გაცვლის გზით დასადები შეთანხმების პროექტის სამართლებრივი ექსპერტიზა;

· საქართველოსა და ამერიკის შეერთებულ შტატებს შორის განვითარების მიზნის შესახებ საგრანტო შეთანხმების პროექტის (საქართველოს მდგრადი განვითარების ხელშეწყობისათვის: 1. გარე საზიანო გავლენების მიმართ მდგრადობის გაძლიერება; 2. მოქალაქისადმი ანგარიშვალდებული მმართველობის გაძლიერება დემოკრატიული მიღწევების განსამტკიცებლად და 3. ეკონომიკური ზრდის შედეგად ინკლუზიური, მაღალანაზღაურებადი და მაღალხარისხიანი დასაქმების შესაძლებლობების შექმნა) სამართლებრივი ექსპერტიზა;

· „საზღვაო ნაოსნობის უსაფრთხოების წინააღმდეგ მიმართული არაკანონიერი აქტების წინააღმდეგ ბრძოლის შესახებ“ კონვენციასა და „კონტინენტურ შელფზე განლაგებული სტაციონარული პლატფორმების უსაფრთხოების წინააღმდეგ მიმართული არაკანონიერი აქტების წინააღდეგ ბრძოლის შესახებ“ ოქმთან დაკავშირებული 2005 წლის 14 ოქტომბრის ლონდონის ოქმების სამართლებრივი ექსპერტიზა;

· საქართველოსა და რეკონსტრუქციისა და განვითარების საერთაშორისო ბანკს (IBRD) შორის გასაფორმებელ „საქართველოს მიკრო, მცირე და საშუალო ზომის საწარმოების დახმარებისა და აღდგენის პროექტის“ სასესხო შეთანხმების პროექტის, აგრეთვე, მასთან დაკავშირებული განხორციელების უფლებამოსილების შესახებ ხელშეკრულების პროექტის სამართლებრივი ექსპერტიზა;

· საქართველოსა და ევროპის რეკონსტრუქციისა და განვითარების ბანკს (EBRD) შორის „თბილისის მყარი ნარჩენების“ სასესხო შეთანხმების №1 ცვლილების პროექტის სამართლებრივი ექსპერტიზა;
· ევროკავშირისა და საქართველოს საბაჟო ქვეკომიტეტის გადაწყვეტილების – „ერთი მხრივ, ევროკავშირს და ევროპის ატომური ენერგიის გაერთიანებასა და მათ წევრ სახელმწიფოებს და მეორე მხრივ, საქართველოს შორის ასოცირების შეთანხმების შესწორების თაობაზე „საქონლის წარმოშობის“ ცნების განსაზღვრისა და ადმინისტრაციული თანამშრომლობის მეთოდების შესახებ I ოქმის ჩანაცვლების გზით“ – პროექტთან დაკავშირებული სამართლებრივი ექსპერტიზა;

· საქართველოსა და ევროპის რეკონსტრუქციისა და განვითარების ბანკს (EBRD) შორის გასაფორმებელ („თბილისის მუნიციპალური მომსახურების პროექტი”) სასესხო შეთანხმებებთან დაკავშირებით მოლაპარაკებაში მონაწილეობა და შესაბამისის სამართლებრივი დასკვნის გაცემა;

· საქართველოსა და რეკონსტრუქციისა და განვითარების საერთაშორისო ბანკს (IBRD) შორის გაფორმებული „საქართველოს მიკრო, მცირე და საშუალო ზომის საწარმოების დახმარებისა და აღდგენის პროექტის“ სასესხო შეთანხმების სამართლებრივი დასაბუთება;

· საქართველოსა და აზიის განვითრების ბანკს (ADB) შორის გასაფორმებელ (ჩვეულებრივი ოპერაციები) („COVID-19“-ის ვაქცინის მხარდამჭერი პროექტი აზია-წყნარი ოკეანეთის ვაქცინის ხელმისაწვდომობის მექანიზმის ფარგლებში – სწრაფი რეაგირების კომპონენტი), (ჩვეულებრივი ოპერაციები) („COVID-19“-ის ვაქცინის მხარდამჭერი პროექტი აზია-წყნარი ოკეანეთის ვაქცინის ხელმისაწვდომობის მექანიზმის  ფარგლებში – პროექტის საინვესტიციო კომპონენტი) მოლაპარაკებებში მონაწილეობა და სამართლებრივი დასკვნის გაცემა; 
· „საზღვაო სანავიგაციო დახმარებების საერთაშორისო ორგანიზაციის“ კონვენციის ტექსტის სამართლებრივი ექსპერტიზა და დასკვნის გაცემა; 
· ევროპის თავისუფალი ვაჭრობის ასოციაციის და საქართველოს ერთობლივი კომიტეტის №2/2021 გადაწყვეტილების პროექტის – „ევროპის თავისუფალი ვაჭრობის ასოციაციის ქვეყნებსა და საქართველოს შორის თავისუფალი ვაჭრობის შეთანხმების წარმოშობის წესები და ადმინისტრაციული თანამშრომლობის მეთოდების შესახებ II დანართის შესწორების თაობაზე“ სამართლებრივი ექსპერტიზა და დასკვნის გაცემა;

· საქართველოსა და გერმანიის ფედერაციულ რესპუბლიკას შორის პირველი სამთავრობო მოლაპარაკებების ოქმის დებულების ტექსტთან დაკავშირებით პოზიციის წარდგენა;

· საქართველოს მთავრობასა და დანიის მთავრობას შორის საქართველოში 2021-2023 წლებში განსახორციელებელი პროგრამის – „საქართველოში მდგრადი ენერგეტიკის განვითარებისთვის ხელსაყრელი გარემოს შექმნა (2021-2023)“ – განხორციელების თაობაზე შეთანხმების პროექტის სამართლებრივი ექსპერტიზა და დასკვნის გაცემა; 
· „საქართველოს მთავრობასა და აზერბაიჯანის რესპუბლიკის მთავრობას შორის აზერბაიჯან-საქართველოს ოპტიკურ-ბოჭკოვანი საკაბელო მაგისტრალის განვითარებისა და გაფართოების სფეროში თანამშრომლობის შესახებ“ შეთანხმების პროექტის სამართლებრივი ექსპერტიზა და დასკვნის გაცემა;

· საქართველო-თურქეთის თავისუფალი ვაჭრობის შეთანხმების შემდგომი ლიბერალიზაციის და შეთანხმების მომსახურებით ვაჭრობაზე გავრცელებასთან დაკავშირებით წარმოდგენილი ცვლილების პროექტების სამართლებრივი ექსპერტიზა და დასკვნის გაცემა; 

· ევროკავშირსა და საქართველოს შორის ევროკავშირის პროგრამა „ჰორიზონტი ევროპა“ – კვლევისა და ინოვაციის ჩარჩო პროგრამაში საქართველოს მონაწილეობის შესახებ“ შეთანხმების პროექტის სამართლებრივი ექსპერტიზა და დასკვნის გაცემა; 
· „ევროკავშირსა და საქართველოს შორის კულტურისა და შემოქმედებითი სექტორებისთვის ევროკავშირის პროგრამაში – „შემოქმედებითი ევროპა“ საქართველოს მონაწილეობის შესახებ“ შეთანხმების პროექტის კონსოლიდირებული ტექსტის სამართლებრივი ექსპერტიზა და დასკვნის გაცემა;

· ევროპის რეკონსტრუქციისა და განვითარების ბანკსა და საქართველოს შორის „ენგურის ჰიდროელექტროსადგურის რეაბილიტაციის პროექტი – კლიმატური პირობებისადმი მდგრადობის გაუმჯობესების“ შესახებ შეთანხმების პროექტის სამართლებრივი ექსპერტიზა და დასკვნის გაცემა;

· „შვეიცარიის კონფედერაციასა და საქართველოს შორის პარიზის შეთანხმების შესრულებასთან დაკავშირებული შეთანხმების“ პროექტის სამართლებრივი ექსპერტიზა და დასკვნის გაცემა;

· „ცენტრალური ამერიკის ინტეგრაციის სისტემასა და საქართველოს შორის SICA-ში დამკვირვებლად მონაწილეობის შესახებ“ შეთანხმების პროექტის სამართლებრივი ექსპერტიზა და დასკვნის გაცემა.
კერძო სამართლის მიმართულებით:

· საქართველოს მთავრობასა და ინვესტორებს შორის ელექტროსადგურების მშენებლობასთან დაკავშირებით გასაფორმებელი ხელშეკრულებების პროექტების სამართლებრივი ექსპერტიზა (მათ შორის, 54 ჰიდროელექტროსადგურთან, 29 მზის ელექტროსადგურთან და 7 ქარის ელექტროსადგურთან დაკავშირებული ხელშეკრულებების პროექტების სამართლებრივი ექსპერტიზა);

· საქართველოს მიერ სხვადასხვა  საფინანსო ინსტიტუტთან (KFW, AFD, EIB), გასაფორმებელი სასესხო  და, მათ შორის, „COVID-19“-ით გამოწვეული კრიზისების მართვასთან დაკავშირებული შეთანხმებების, მათ შორის, შეთანხმებების ცვლილებებისა და შესაბამისი ქვესასესხო შეთანხმებების პროექტების სამართლებრივი ექსპერტიზა და სამართლებრივი დასაბუთება. ასევე, აღნიშნულ საფინანსო ინსტიტუტებთან გასაფორმებელი სასესხო შეთანხმებების პროექტებთან დაკავშირებით მოლაპარაკებებში მონაწილეობა; 

· საავტომობილო გზების დეპარტამენტის მიერ აღმოსავლეთ-დასავლეთ მაგისტრალის გაუმჯობესების პროექტთან, შიდასახელმწიფოებრივი გზების პროექტებსა და ბათუმის შემოვლითი გზის პროექტთან, ასევე, სხვა სახელმწიფო კომპანიის მიერ საკონსულტაციო მომსახურების გაწევასთან დაკავშირებით გასაფორმებელი „FIDIC“ ხელშეკრულებების პროექტების სამართლებრივი ექსპერტიზა და სამართლებრივი რისკების შეფასება; 

· სხვადასხვა საკითხზე სახელმწიფო შესყიდვის ხელშეკრულებების პროექტების სამართლებრივი ექსპერტიზა და სამართლებრივი რისკების შეფასება, მათ შორის, სარეიტინგო კომპანიების მიერ მომსახურების გაწევის შესახებ ხელშეკრულების პროექტების სამართლებრივი ექსპერტიზა;

· სახელმწიფო ქონების პრივატიზებისა და ინვესტიციების განხორციელების (შპს „ფემილი ფარმ“, შპს „საქართველო“, შპს „რებროკერსი“, შპს „საგანმანათლებლო საქმიანობის ცენტრი“, შპს „გლობალ რესაიქლინგ კო“, შპს „სოკარ ჯორჯია გაზი“, შპს „ინვესტ ჯგუფი“, შპს „კომპანია ბლექ სი გრუპი“, შპს „აიღვინის სახლი“, „შპს ოუკლენდი“, შპს  „უდაბნო“, შპს „გასკო+“) ხელშეკრულებების პროექტების სამართლებრივი ექსპერტიზა და სამართლებრივი რისკების შეფასება;

· სხვადასხვა სახელმწიფო კომპანიის (შპს „ენგურჰესი“, შპს „მყარი ნარჩენების კომპანია“, სს „საპარტნიორო ფონდი“, სს „ენერგეტიკის განვითარების ფონდი“, შპს „წყლის მომარაგების კომპანია“, შპს „საქაერონავიგაცია“, შპს „საქართველოს გაზის ტრანსპორტირების კომპანია“, შპს „საქართველოს გაერთიანებული წყალმომარაგების კომპანია“) მიერ გასაფორმებელი სხვადასხვა სახის ხელშეკრულებების პროექტების სამართლებრივი ექსპერტიზა და სამართლებრივი რისკების შეფასება;

· საქართველოსა და ევროპის რეკონსტრუქციისა და განვითარების ბანკს (EBRD) შორის „ჩრდილოეთ-სამხრეთ დერეფნის (ქვეშეთი-კობი) გზის პროექტი“ – საგრანტო შეთანხმების პროექტის სამართლებრივი დასაბუთება;

· საქართველოს სახელმწიფოსა და უცხოელ კონტრაჰენტებს შორის პროდუქციის წილობრივი განაწილების ხელშეკრულების პროექტების სამართლებრივი ექსპერტიზა;

· სამართლებრივი დასკვნა სსიპ „საქართველოს ინოვაციების და ტექნოლოგიების სააგენტოსა“ და უცხოელ კონტრაჰენტს შორის ტექნოლოგიების გადაცემის საპილოტე პროგრამის (TTPP) ფარგლებში დასადები გაუმჟღავნებლობის შესახებ შეთანხმების პროექტთან დაკავშირებით;

· სამართლებრივი დასკვნა შპს „საქართველოს გაზის ტრანსპორტირების კომპანიასა“ და „Arkema“-ს შორის ოდორანტის შესყიდვის შესახებ ხელშეკრულების პროექტთან დაკავშირებით;

· სსიპ „ჯანმრთელობის ეროვნული სააგენტოს“ მიერ უცხოლ კონტრაჰენტებთან გასაფორმებელი ფარმაცევტული პროდუქტების შესყიდვის ხელშეკრულებების პროექტების სამართლებრივი დასკვნა;

· საქართველოს მთავრობას, სს „ონი კასკადს“, სს „საქართველოს სახელმწიფო ელექტროსისტემასა“ და სს „ელექტროენერგეტიკული სისტემის კომერციულ ოპერატორს“ შორის „ონის კასკადის“ ჰესების პროექტის განხორციელების თაობაზე 2015 წლის 16 ივნისის ურთიერთგაგების მემორანდუმის ახალი რედაქციის სამართლებრივი ექსპერტიზა;

· საქართველოს მთავრობას, „CAUCASUS CLEAN ENERGY I L.P.“-ს და „SCHULZE GLOBAL INVESTMENTS LIMITED“-ს შორის 2017 წლის 28 დეკემბერს გაფორმებულ ჩარჩოხელშეკრულებაში ცვლილების განხორციელების შესახებ შეთანხმების პროექტის სამართლებრივი ექსპერტიზა;

· „China National Biotec Group Company Limited“ -ს, „Sinopharm International Hongkong Limited“-ს, „Beijing Institute of Biological Product Co., Ltd“-სა და  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შორის გასაფორმებელი სახელმწიფო შესყიდვის (Purchase Contract for SARS-CoV-2 Vaccine (Vero Cell), Inactivated or COVID-19 Vaccine (Vero Cell), Inactivated) ხელშეკრულების პროექტის სამართლებრივი ექსპერტიზა;

· საქართველოს სახელმწიფოს, წარმოდგენილს სსიპ „ნავთობისა და გაზის სახელმწიფო სააგენტოსა“, და კომპანია „OMV Petrom SA”-ს შორის II სახელშეკრულებო ფართობთან დაკავშირებით გასაფორმებელი პროდუქციის წილობრივი განაწილების ხელშეკრულების პროექტის სამართლებრივი ექსპერტიზა;

· საქართველოს მთავრობასა და კომპანია „GOPA-International Energy Consultants GmbH“-ს შორის გასაფორმებელი საკონსულტაციო მომსახურების ხელშეკრულების (ტექნიკური დახმარების პროექტი საქართველოს ენერგეტიკული სექტორის რეფორმის პროგრამის მხარდაჭერისთვის) პროექტის სამართლებრივი ექსპერტიზა;

· პოზიცია შპს „საქართველოს მყარი ნარჩენების მართვის კომპანიასა“ და „SADE & RICO“-ს შორის 2018 წლის 20 დეკემბერს „ქუთაისის მყარი ნარჩენების ინტეგრირებული მართვის პროექტი – სანიტარიული ნაგავსაყრელის მშენებლობის შესახებ“ გაფორმებული (No:BMZ 2011 66 479-1) კონტრაქტის ე.წ. გაყინვის „შუალედური შეთანხმების“ პროექტის თაობაზე;

· საქართველოს მთავრობას, შპს „გარდაბნის თბოსადგური 2“-ს, სს „საქართველოს ნავთობისა და გაზის კორპორაციასა“ და სს „ელექტროენერგეტიკული სისტემის კომერციულ ოპერატორს“ შორის 2016 წლის 28 სექტემბერს გაფორმებულ იმპლემენტაციის ხელშეკრულებაში ცვლილებების შეტანის შესახებ 2021 წლის 28 იანვარს გაფორმებულ №2 შეთანხმებაში (Amendment №2) ცვლილების შეტანის შესახებ №1 შეთანხმების (Agreement №1) პროექტის სამართლებრივი ექსპერტიზა;

· შპს „მარაბდა-კარწახის რკინიგზასა“ და დსს „აზერბაიჯანის რკინიგზას“ და, ასევე, შპს „მარაბდა-კარწახის რკინიგზასა“ და შპს „აზერინშაატსერვისს“ შორის დადებულ ხელშეკრულებებში (№23; 85; 87; 88; 136; 182) ცვლილებების შეტანის შესახებ ხელშეკრულებების პროექტების სამართლებრივი ექსპერტიზა;

· საქართველოს მთავრობასა და აზერბაიჯანის რესპუბლიკის ნავთობის სახელმწიფო კომპანიას (SOCAR) შორის 2011 წლის 23 დეკემბერს გაფორმებულ ხელშეკრულებასა და სს „საქართველოს ნავთობისა და გაზის კორპორაციას“ (GOGC) და შპს „სოკარ გაზ ექსპორტ-იმპორტს“ (SOCAR Subsidiary) შორის 2011 წლის 23 დეკემბერს გაფორმებულ ხელშეკრულებაში შესატანი ცვლილებების შესახებ №17 კომპლექსური შეთანხმების პროექტის სამართლებრივი ექსპერტიზა;

· საქართველოს საავტომობილო გზების დეპარტამენტსა და კომპანია „China Road and Bridge Corporation“-ს შორის გასაფორმებელ გზის მონაკვეთების რეაბილიტაციასთან დაკავშირებული 7 ხელშეკრულების პროექტის სამართლებრივი ექსპერტიზა;

·  სსიპ „შემოსავლების სამსახურსა“ და „S&P Global Platts“-ს შორის მონაცემთა ბაზების მომსახურების სახელმწიფო შესყიდვების შესახებ გასაფორმებელ ხელშეკრულების პროექტის სმართლებრივი ექსპერტიზა;

· ფოთის ხიდისა და მისასვლელი გზების მშენებლობის ზედამხედველობის მომსახურების ხელშეკრულების პროექტის სამართლებრივი ექსპერტიზა;

· საქართველოს მთავრობასა და „პომას“ შორის გაფორმებული საბაგირო გზის მიწოდების შესახებ 2 ხელშეკრულებაში ცვლილების შეთანხმებების სამართლებრივი ექსპერტიზა;
· გაიცა სამართლებრივი დასკვნა (Legal Opinion) ამერიკის შეერთებულ შტატებსა და საქართველოს შორის გაფორმებულ განვითარების მიზნის შესახებ საგრანტო შეთანხმებასთან დაკავშირებით;

· სამართლებრივი დასკვნა (Legal Opinion) რეკონსტრუქციისა და განვითარების საერთაშორისო ბანკის სახელზე საქართველოსა და რეკონსტრუქციისა და განვითარების საერთაშორისო ბანკს შორის ხელმოწერილ („COVID-19“-ის წინააღმდეგ სწრაფი რეაგირების პროექტის დამატებითი დაფინანსება) სასესხო შეთანხმებასთან დაკავშირებით;
· „გაერთიანებული წყალმომარაგების კომპანიასა“ და „China Nuclear industry 23 Construction Co. LTD“-ს შორის 2019 წლის 4 იანვარს გაფორმებული სამშენებლო მომსახურების თაობაზე დადებული ხელშეკრულების №2 ცვლილების სამართლებრივი ექსპერტიზა;

· საქართველოსა და ევროპის საინვესტიციო ბანკს (EIB) შორის გასაფორმებელი ფინანსური ხელშეკრულების – „ბოჭკოვანი ქსელი საქართველოს სოფლებისთვის“ –  პროექტის სამართლებრივი ექსპერტიზა და დასკვნის გაცემა;

· საქართველოსა და ევროპის საინვესტიციო ბანკს (EIB) შორის ფინანსური ხელშეკრულების (საქართველო სატრანსპორტო კომუნიკაცია II) ცვლილება №1-ის შეთანხმების პროექტთან დაკავშირებით დასკვნის გაცემა;

· „ფაიზერის“ ვაქცინის დონაციის თაობაზე საქართველოსა და ლატვიას შორის გასაფორმებელი ხელშეკრულების სამართლებრივი ექსპერტიზა და დასკვნის გაცემა;

· „Sinopharm International Hongkong Limited“-ს („Sinopharm CNBG/Supplier“), „Sinopharm International Hongkong Limited“-სა („Sinopharm International HK/Seller“) და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შორის ვაქცინის შესყიდვასთან დაკავშირებით გასაფორმებელი კონტრაქტის სამართლებრივი ექსპერტიზა;

· საქართველოს ფინანსთა სამინისტროსა და ფისკალური დოკუმენტაციის საერთაშორისო ბიუროს (IBFD) შორის გასაფორმებელი მომსახურების ხელშეკრულების პროექტის სამართლებრივი ექსპერტიზა;

· შპს „საქართველოს მყარი ნარჩენების მართვის კომპანიასა“ და „CDM Smith Europe GmbH Branch Georgia“-ს შორის ქუთაისის მყარი ნარჩენების მართვის პროექტთან დაკავშირებული კონტრაქტის პროექტის სამართლებრივი ექსპერტიზა;

· შპს „საქართველოს გაერთიანებული წყალმომარაგების კომპანიასა“ და „China Geo-Engineering Corporation (CGC)“-ს შორის ქ. თელავის წყალმომარაგების სისტემის რეაბილიტაციასა და განახლებასთან დაკავშირებით გასაფორმებელი ხელშეკრულების პროექტის, აგრეთვე, აღნიშნულ ხელშეკრულებასთან დაკავშირებული საკონსულტაციო მომსახურების შესყიდვის ხელშეკრულების პროექტის სამართლებრივი ექსპერტიზა და დასკვნის გაცემა;

· შპს „გაზპრომ ექსპორტისა“ და შპს „საქართველოს გაზის ტრანსპორტირების კომპანიის“ 2019 წლის 13 მარტის №02-19-04 ხელშეკრულების დამატებით №3 პროექტთან დაკავშირებით სამართლებრივი დასკვნის გაცემა.

საქართველოს სასამართლოებში წარმომადგენლობის მიმართულებით საანგარიშო პერიოდში 41 სასამართლო დავიდან დასრულდა 14 სასამართლო დავა; საქართველოს იუსტიციის სამინისტროს მიერ ზემდგომ ინსტანციებში გასაჩივრდა სასამართლო გადაწყვეტილება/განჩინება 4 საქმეზე. 

მიმდინარეობდა სამართლებრივი ურთიერთდახმარების სფეროში მოქმედი ორმხრივი და მრავალმხრივი საერთაშორისო ხელშეკრულებებით ნაკისრი ვალდებულებების შესრულების კოორდინაცია და უცხო ქვეყნის ფიზიკური/იურიდიული პირებისათვის სამოქალაქო საქმეებზე სამართლებრივი დახმარების აღმოჩენა.

საანგარიშო პერიოდში წარმოებაში იყო ბავშვთა არამართლზომიერი გადაადგილების/დაკავებისა და არასრულწლოვანთან ურთიერთობის უფლების განხორციელების 31 საქმე. შესაბამისად, საანგარიშო პერიოდისათვის საქართველოს იუსტიციის სამინისტრო თანამშრომლობდა სახელმწიფოებთან: საბერძნეთის რესპუბლიკა, საფრანგეთის რესპუბლიკა, ერაყის რესპუბლიკა, უკრაინა, ბელარუსის რესპუბლიკა, კვიპროსის რესპუბლიკა, ისრაელის სახელმწიფო, იტალიის რესპუბლიკა, გერმანიის ფედერაციული რესპუბლიკა, დიდი ბრიტანეთისა და ჩრდილოეთ ირლანდიის გაერთიანებული სამეფო, ნიდერლანდების სამეფო, ესპანეთის სამეფო, სომხეთის რესპუბლიკა და ყაზახეთის რესპუბლიკა. საანგარიშო პერიოდში მუშაობა დასრულდა 17 საქმეზე.

განხილულ იქნა მშობლის პასუხისმგებლობისა და ბავშვთა დაცვის ზომების შესრულებასთან დაკავშირებით 2 საქმე (თურქეთის და ლატვიის რესპუბლიკებიდან მიღებული საქმეები), ხოლო საქმისწარმოება დასრულდა 1 საქმეზე (ჩეხეთის რესპუბლიკიდან მიღებულ შუამდგომლობაზე).

სისხლის სამართლის სფეროში საერთაშორისო თანამშრომლობის ფარგლებში სასჯელის შემდგომი მოხდის მიზნით უცხო სახელმწიფოში გადაყვანილ იქნა 9 პირი, ხოლო სასჯელის შემდგომი მოხდის მიზნით საქართველოში გადმოყვანილ იქნა 1 პირი. განხორციელდა 38 ძებნილი პირის ექსტრადიცია. აქედან 28 ძებნილი პირი გადაეცა უცხო ქვეყნის შესაბამის ორგანოებს საქართველოდან, ხოლო 10 ძებნილი პირი ექსტრადირებულ იქნა საქართველოში.

ადამიანით ვაჭრობის (ტრეფიკინგის) წინააღმდეგ ბრძოლის ფარგლებში მიგრაციის სამთავრობო კომისიას წარედგინა ანგარიში მიგრაციის სტრატეგიის 2020 წლის სამოქმედო გეგმის მე-4 კვარტლისა და 2021 წლის სამოქმედო გეგმის პირველი და მეორე კვარტლის შესრულების თაობაზე. მიგრაციის საერთაშორისო ორგანიზაციასთან თანამშრომლობით მომზადდა 2021 წელს განსახორციელებელი ღონისძიებების გეგმა ადამიანით ვაჭრობის (ტრეფიკინგის) თემაზე პრევენციული თუ კვალიფიკაციის ამაღლების ღონისძიებების განხორციელების მიზნით. ასევე, მომზადდა ადამიანით ვაჭრობის (ტრეფიკინგის) წინააღმდეგ ბრძოლის 2017-2018 წლებისა და 2019-2020 წლების სამოქმედო გეგმის შესრულების თაობაზე დამოუკიდებელი ექსპერტების მიერ შემუშავებულ შეფასების ანგარიშზე დამატებითი კომენტარები/შენიშვნები და  ადამიანით ვაჭრობის (ტრეფიკინგის) წინააღმდეგ ბრძოლის 2019-2020 წლების სამოქმედო გეგმის შესრულების ორწლიანი ანგარიში (გამოქვეყნებულია იუსტიციის სამინისტროს ოფიციალურ ვებგვერდზე). მომზადდა და ადამიანით ვაჭრობის (ტრეფიკინგის) წინააღმდეგ მიმართული ღონისძიებების განმახორციელებელმა საუწყებათაშორისო საკოორდინაციო საბჭომ დაამტკიცა ადამიანით ვაჭრობის (ტრეფიკინგის) მსხვერპლთა და დაზარალებულთათვის ერთჯერადი სახელმწიფო კომპენსაციის გაცემის განახლებული წესი. მომზადდა ადამიანით ვაჭრობის (ტრეფიკინგის) წინააღმდეგ ბრძოლის 2021-2022 წლების სამოქმედო გეგმის შესრულების ექვსთვიანი ანგარიში და შემუშავდა ადამიანით ვაჭრობის (ტრეფიკინგის) წინააღმდეგ ბრძოლის აქტივობები საქართველოს მიგრაციის 2021-2030 წლების სტრატეგიის 2022 წლის სამოქმედო გეგმისთვის;
ადამიანის წამების, არაჰუმანური, სასტიკი ან პატივის და ღირსების შემლახავი მოპყრობის ან დასჯასთან ბრძოლის მიმართულებით მომზადდა ადამიანის წამების, არაჰუმანური, სასტიკი ან პატივისა და ღირსების შემლახავი მოპყრობის ან დასჯის წინააღმდეგ ბრძოლის 2021-2022 წლების სამოქმედო გეგმის პროექტი, რომელიც 2021 წლის 17 თებერვალს დამტკიცდა ადამიანის წამების, არაჰუმანური, სასტიკი ან პატივისა და ღირსების შემლახავი მოპყრობის ან დასჯის წინააღმდეგ მიმართული ღონისძიებების განმახორციელებელი უწყებათაშორისი საკოორდინაციო საბჭოს სხდომაზე; ასევე, შეიქმნა და ამოქმედდა სამუშაო ჯგუფი წამებისა და არასათანადო მოპყრობის მსხვერპლთა რეაბილიტაციის სახელმწიფო პოლიტიკის ფორმირების საკითხებზე.

ნარკომანიასთან ბრძოლის პოლიტიკის დახვეწისა და ნარკოვითარების მონიტორინგის მიზნით დამტკიცდა 2021-2022 წლების ანტინარკოტიკული სამოქმედო გეგმა, ნარკოტიკების ავადმოხმარების პრევენციის 2021-2026 წლების სტრატეგია და ნარკოვითარების 2019 წლის ანგარიში. ამასთან, მომზადდა 2021-2025 წლების ანტინარკოტიკული სტრატეგიის,  ნარკოვითარების მონიტორინგის ეროვნული ცენტრის საკომუნიკაციო სტრატეგიისა და  ნარკოტიკების საინფორმაციო სისტემის (NAPDIS) პროექტები.

გაერო-ს უშიშროების საბჭოს რეზოლუციების შესრულების საკითხების ფარგლებში დაკავშირებული პირების მიმართ ფინანსური სანქციების დაწესების მიზნით გაერო-ს უშიშროების საბჭოს რეზოლუციების შესრულების საკითხებზე მომუშავე სამთავრობო კომისიამ 5 შუამდგომლობით მიმართა თბილისის საქალაქო სასამართლოს ადმინისტრაციულ საქმეთა კოლეგიას. შედეგად, სასამართლოს ბრძანებით ყადაღა დაედო 3 ფიზიკური პირის ქონებას, ხოლო ყადაღისაგან გათავისუფლდა 5 ფიზიკური პირისა და 1 იურიდიული პირის ქონება. ასევე, საქართველოს მთავრობის მიერ გაერო-ს უშიშროების საბჭოს 2526 (2020) რეზოლუციით განსაზღვრული ვალდებულებების შესრულების მიზნით განხორციელებული ღონისძიებების საკითხზე მომზადდა ანგარიში ლიბიის კომიტეტისთვის. მომზადდა პასუხები გაერო-ს უშიშროების საბჭოს 1267, 1989 და 2253 რეზოლუციების შესაბამისად მოქმედ სანქციათა კომიტეტის მიერ წარმოდგენილ კითხვარზე და ეუთო-ს კონფლიქტების პრევენციის ცენტრისთვის უსაფრთხოების სამხედრო-პოლიტიკურ ასპექტებთან დაკავშირებული ქცევის კოდექსზე. ამასთან, მომზადდა ინფორმაცია გაერო-ს უშიშროების საბჭოს მიერ გაერო-ს წესდების მე-7 თავის შესაბამისად დაარსებულ ჩრდილოეთ კორეის სანქციათა კომიტეტისთვის საქართველოსა და ჩრდილოეთ კორეის სახალხო დემოკრატიულ რესპუბლიკას შორის 2020 წლისა და 2021 წლის პირველ კვარტალში განხორციელებულ იმპორტ-ექსპორტის შესაძლო შემთხვევებთან დაკავშირებით.

ადამიანის უფლებათა და თავისუფლებათა დაცვის თემატური მიმართულების ფარგლებში მომზადდა ანგარიში საქართველოს ადამიანის უფლებათა დაცვის სამთავრობო სამოქმედო გეგმის (2018-2020 წწ.) ფარგლებში საქართველოს იუსტიციის სამინისტროს მიერ 2020 და 2021 წელს გაწეული საქმიანობების შესახებ. სამოქალაქო თანასწორობისა და ინტეგრაციის 2015-2020 წლების სახელმწიფო სტრატეგიის შეფასების დოკუმენტზე სამოქალაქო თანასწორობისა და ინტეგრაციის სახელმწიფო სტრატეგიასა (2021-2030 წწ.) და მის ლოგიკურ ჩარჩოზე მომზადდა კომენტარები. განისაზღვრა აქტივობები სამოქალაქო თანასწორობისა და ინტეგრაციის სახელმწიფო სტრატეგიის 2021-2022 წლების სამოქმედო გეგმის ფარგლებში. სამოქალაქო ინტეგრაციის საკითხთან დაკავშირებით მომზადდა ანგარიში იუსტიციის სამინისტროს კომპეტენციის ფარგლებში 2021 წლის იანვარ-ივნისის პერიოდში განხორციელებული საქმიანობის შესახებ.

გენდერული თანასწორობის ხელშეწყობისა და ოჯახში ძალადობის წინააღმდეგ ბრძოლის ფარგლებში მომზადდა ქალთა მიმართ ძალადობისა და ოჯახში ძალადობის წინააღმდეგ ბრძოლისა და მსხვერპლთა (დაზარალებულთა) დასაცავად გასატარებელ ღონისძიებათა 2018-2020 წლების სამოქმედო გეგმის 2020 და 2021 წლის შესრულების ანგარიშები და ქალებზე, მშვიდობასა და უსაფრთხოებაზე გაერო-ს უშიშროების საბჭოს რეზოლუციების განხორციელების 2018-2020 წლების საქართველოს ეროვნული სამოქმედო გეგმის 2020 წლის შესრულების ანგარიში. საქართველოს იუსტიციის სამინისტროს კომპეტენციის ფარგლებში მომზადდა კომენტარები გენდერული თანასწორობის სახელმწიფო კონცეფციის პროექტზე, ასევე, მომზადდა რეკომენდაციები „ქალთა მიმართ ძალადობის ან/და ოჯახში ძალადობის მსხვერპლთა გამოვლენის, მათი დაცვის, დახმარებისა და რეაბილიტაციის ეროვნული რეფერირების პროცედურების“ პროექტზე.

პენიტენციური და დანაშაულის პრევენციის სისტემების განვითარების ფარგლებში მომზადდა „პენიტენციური და დანაშაულის პრევენციის სისტემების განვითარების სტრატეგიისა და 2019-2020 წლების სამოქმედო გეგმის“ შესრულების ანგარიშისა და მონიტორინგის ჩარჩოდოკუმენტი; ასევე, „პენიტენციური და დანაშაულის პრევენციის სისტემების განვითარების სტრატეგიისა და 2019-2020 წლების სამოქმედო გეგმის“ პროგრესანგარიშის, ეროვნული და საერთაშორისო მონიტორინგის ორგანოების რეკომენდაციების ანალიზისა და თემატურ პასუხისმგებელ პირებთან ახალი ინიციატივების/გეგმების გამოვლენის შედეგად შემუშავდა 2021-2022 წლების სამოქმედო გეგმის პროექტი.
პროგრამა 6.13. ეროვნული საარქივო ფონდის დაცულობის, მომსახურების თანამედროვე ტექნოლოგიების დანერგვის და დოკუმენტების ხელმისაწვდომობის უზრუნველყოფა (პროგრამული კოდი 26 03)

პროგრამის განმახორციელებელი  − სსიპ „საქართველოს ეროვნული არქივი“
	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 03
	ეროვნული საარქივო ფონდის დაცულობის, მომსახურების თანამედროვე ტექნოლოგიების დანერგვის და დოკუმენტების ხელმისაწვდომობის უზრუნველყოფა
	5,900.0
	5,700.0
	4,377.7
	76.8%
	1,679.0


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

საანგარიშო პერიოდში საარქივო მომსახურება შეუფერხებლად მიეწოდებოდა მოქალაქეებს, სხვადასხვა სახელმწიფო და კომერციულ ორგანიზაციას, მათ შორის:

· „მიწის ნაკვეთებზე უფლებათა სისტემური და სპორადული რეგისტრაციის სპეციალური წესისა და საკადასტრო მონაცემების სრულყოფის შესახებ“ სახელმწიფო პროექტის ფარგლებში სსიპ „საჯარო რეესტრის ეროვნული სააგენტოს“ მიერ მოთხოვნილ ინფორმაციასთან დაკავშირებით პასუხის სახით გაიგზავნა 66 606 წერილი;

· მოქალაქეთა მომართვის საფუძველზე დარეგისტრირდა და მომზადდა 12 750 სოციალურ-უფლებრივი ხასიათის საარქივო ცნობა;

· უნიკალური საარქივო მასალების გაცნობის მიზნით მკვლევართა დარბაზში იმუშავა 808 მკვლევარმა  (მათ შორის, 28 უცხოელი).

საგამოფენო პავილიონში  გაიხსნა გამოფენა:

· „ბერძნები საქართველოში“ − გამოფენა მიეძღვნა საბერძნეთის დამოუკიდებლობის დღეს;

· საქართველოს დამოუკიდებლობის დღისადმი მიძღვნილი გამოფენა;

· გასეირნება გარეთუბანში;

· ონლაინ ფორმატში მომზადდა გამოფენები: „ფრაგმენტები ქართული თეატრის ისტორიიდან“ და „საქართველოს ოკუპაციის 100 წლისთავი“.
მიმდინარეობდა მუშაობა შემდეგი ღონისძიებების ორგანიზებაზე:

· ერეკლე მეორეს დაბადებიდან 300 წლის საიუბილეო თარიღთან დაკავშირებით საქართველოს ეროვნულმა არქივმა გამოსცა ალბომი „მეფე ერეკლე“;
· კინორეჟისორმა ოთარ იოსელიანმა ეროვნულ არქივს საკუთარი ფილმების ელექტრონული ვერსიები გადასცა. კერძოდ, 1950-იანი წლებიდან 2015 წლამდე საქართველოსა და საფრანგეთში გადაღებული 21 დოკუმენტური და მხატვრული ფილმის მაღალი ხარისხის ციფრული ასლი (DCP ფორმატი);
· 2021 წლის 25 თებერვალს ბოლშევიკური რუსეთის მიერ დამოუკიდებელი საქართველოს ოკუპაციიდან 100 წლისთავთან დაკავშირებით ეროვნული არქივის „ფეისბუქის“ ოფიციალურ გვერდზე განთავსდა საჯარო ლექციების ციკლი, რომელიც ბოლშევიკური ოკუპაციისა და რუსეთ-საქართველოს ომს შეეხებოდა;
· 2021 წელი ევროკავშირის მიერ რკინიგზის ევროპულ წლად გამოცხადდა. ამასთან დაკავშირებით საარქივო პორტალის ევროპული ქსელის (APEx) ონლაინ პლატფორმებზე ეროვნულმა არქივმა საერთაშორისო საზოგადოებისათვის უნიკალური საარქივო დოკუმენტები წარადგინა. საქართველოს ეროვნული არქივის კოლექცია პირველია სხვა ქვეყნების საარქივო კოლექციებს შორის, რომელიც APEx-მა შეარჩია და თავისი სოციალური ქსელების გვერდებზე გამოაქვეყნა;

· ეროვნული არქივის საგანმანათლებლო პროექტის – „საქართველოს პირველი დემოკრატიული რესპუბლიკა“ – ფარგლებში გამოცხადდა ესეების კონკურსი;

· დაიწყო თეზისების მიღება ეროვნული არქივის VI საერთაშორისო სამეცნიერო კონფერენციაში – „არქივთმცოდნეობა, წყაროთმცოდნეობა – ტენდენციები და გამოწვევები“ – ჩასართავად; 
· ეროვნული არქივის ვებგვერდზე შეიქმნა რამდენიმე მულტიმედიაგვერდი: „დროება“, „ოკუპაციის 100 წელი“, „ვასილ ამაშუკელი“, „ლადო გუდიაშვილი“, „საქართველოს მართლმადიდებლური ეკლესიის ავტოკეფალიის აღდგენა“, „საქართველოს დამოუკიდებლობის აღდგენა“, ფრანგულ ჟურნალ „L'Illustration Journal Universel“-ში საქართველოს შესახებ დაბეჭდილი ილუსტრაციების კოლექცია; უეფა-ს ევროპის თასების მფლობელთა თასის 1980-1981 წლების 21-ე გათამაშებაში თბილისის „დინამოს“ გამარჯვების აღსანიშნავად; წერა-კითხვის გამავრცელებელი საზოგადოების დოკუმენტების კოლექცია;
· შემუშავდა ეროვნული არქივის ფონდებში საქართველოსა და ამიერკავკასიაში მცხოვრები გერმანელების შესახებ დაცული XIX-XX საუკუნეების დამატებითი დოკუმენტების ელექტრონული პროგრამა;

· ეროვნულ არქივში დაცული მერაბ კოსტავას ხელნაწერების საფუძველზე დაიწყო ხელნაწერი შრიფტის შექმნა. პროექტი ეროვნულ-განმათავისუფლებელი მოძრაობის ერთ-ერთი ლიდერის დაბადებიდან 82 წლის იუბილესა და საქართველოს დამოუკიდებლობის დღეს მიეძღვნა;

· არქივების საერთაშორისო დღე − 9 ივნისი − ეროვნულმა არქივმა აღნიშნა ონლაინ ღონისძიებებით: ეროვნული არქივის გამოცემების პრეზენტაციით და ონლაინ კინოპრემიერით;

· ეროვნულ არქივსა და „საქართველოს ფოსტას“ შორის ურთიერთთანამშრომლობის მემორანდუმი გაფორმდა, რომლის ფარგლებშიც „მსოფლიო საფოსტო კავშირის“ (Universal Postal Union) წერილის წერის საერთაშორისო კონკურსში მონაწილე მოსწავლეების 50-მდე რჩეული წერილი შესანახად ეროვნულ არქივს გადაეცა;
· ეროვნულმა არქივმა გაერთიანებული ერების განათლების, მეცნიერებისა და კულტურის ორგანიზაციისგან (UNESCO) 1992 წლის 14 აგვისტოს ედუარდ შევარდნაძის მიერ თბილისში ხელმოწერილი დოკუმენტის – საქართველოს, როგორც წევრი ქვეყნის მხრიდან UNESCO-ს წესდების რატიფიკაციის – ციფრული ასლი მიიღო.

ეროვნული არქივის საქმიანობისა და მისი პოპულარიზაციის მიზნით საანგარიშო პერიოდში მომზადდა:

· 98 სატელევიზიო სიუჟეტი;

· 226 ინტერნეტსტატია;

· 25 საგაზეთო პუბლიკაცია;

· 27 რადიოგადაცემა.

საკონსერვაციო-პროფილაქტიკური დამუშავება ჩაუტარდა:

· 390 ერთეულ კინოდოკუმენტს;
· 150 ერთეულ ფონოდოკუმენტს.
რესტავრაცია ჩაუტარდა:

· 488 ერთეულ ფოტოდოკუმენტს.
ამასთან, საინფორმაციო-საძიებო სისტემის  შექმნისა და განვითარების მიზნით გაუმჯობესდა ჩანაწერები:

· 4 542 ერთეული ფოტოდოკუმენტის;

· 390 ერთეული კინოდოკუმენტის;
· 1 220 ერთეული ფონოდოკუმენტის.
განსაკუთრებული ღირებულებების მქონე  დოკუმენტების გამოვლენის მიზნით გადამუშავდა:
· 4 850 ერთეული ფონოდოკუმენტი.

დოკუმენტების ელექტრონულად შენახვისა და გამოყენების მიზნით გაციფრულდა:

· 2 963 ფოტოდოკუმენტი;

· 148 კინოდოკუმენტი;

· 330 ფონოდოკუმენტი;

· 627 949 წერილობითი დოკუმენტი.
საანგარიშო პერიოდში სახელმწიფო დაცვაზე აყვანილ იქნა: 
რეჟისორ ოთარ იოსელიანის ფილმები: „აკვარელი“, „საპოვნელა“, „აპრილი“, „თუჯი“, „გიორგობისთვე“, „ძველი ქართული სიმღერა“, „იყო შაშვი მგალობელი“, „პასტორალი“, „ეუსკადი 1982“, „მთვარის ფავორიტები“, „პატარა მონასტერი ტოსკანაში“, „პეპლებზე ნადირობა“, „მარტო საქართველო“, „ყაჩაღები − თავი მე-7“, „ღვინოში არის ჭეშმარიტება“, „ორშაბათი დილა“, „შემოდგომის ბაღები“, „შანტრაპა“; ოზურგეთის მუნიციპალიტეტის მერიიდან მიღებულია ფილმი „მეგობრობის მატიანე“; გოგი თორაძისაგან − „ბათუმი – 2018 წლის 43-ე საჭადრაკო ოლიმპიადა“ (DVD); სიმონ ნოზაძისაგან − „ხაშური ისტორიის გზაჯვარედინზე“; საანგარიშო პერიოდში არქივმა შეისყიდა გურამ გუნდიაშვილისაგან ფოტოდოკუმენტები რეჟისორებისა და მსახიობების პორტრეტებით კინოფილმებიდან, ამასთან, მიიღო ფონოდოკუმენტები: ანსამბლ „ურმულის“ ჩანაწერები, „სპორტული ქუთაისი“ (ქუთაისის სპორტული ცხოვრების მიმოხილვები) და სხვა.
საანგარიშო პერიოდში სსიპ „საქართველოს ეროვნული არქივის“ მიერ სახელმწიფო შენახვაზე მიღებულია:

· 11 440 ერთეული მმართველობითი დოკუმენტების საქმე;

· 3 765 ერთეული პირადი შემადგენლობის დოკუმენტი;

· 59 ერთეული კინოდოკუმენტი;

· 1 158 ერთეული ფოტოდოკუმენტი;

· 22 ერთეული ფონოდოკუმენტი.
საანგარიშო პერიოდში დასრულდა სამცხე-ჯავახეთის არქივის შენობის სამშენებლო სამუშაოები.

პროგრამა  6.14. ელექტრონული მმართველობის განვითარება (პროგრამული კოდი 26 05)
პროგრამის განმახორციელებელი  − სსიპ „ციფრული მმართველობის სააგენტო“

საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

2021 წლის III კვარტლის მდგომარეობით, სსიპ „ციფრული მმართველობის სააგენტოს“ მომსახურებაში ჩართული იყო 30 ორგანიზაცია.

დასრულდა სსიპ „საჯარო სამსახურის ბიუროს“ „თანამდებობის პირთა ქონებრივი მდგომარეობის დეკლარაციის“ სისტემის მეორე ვერსიის ტესტირება და გაეშვა რეალურ გარემოში.
სსიპ „ციფრული მმართველობის სააგენტოს“ სერვისების პირველადი IT სერვისი დაინერგა სსიპ „მსჯავრდებულთა პროფესიული მომზადებისა და გადამზადების ცენტრში“.

რეალურ გარემოში გაეშვა პენიტენციური სისტემის საქმისწარმოების პროგრამის სპეციალური აღრიცხვისა და  ადმინისტრაციული პანელის მოდულები; ორივე მოდულში გასწორდა პროგრამული ხარვეზები და დაემატა ახალი ფუნქციონალები. აგრეთვე, მიმდინარეობდა მუშაობა რეჟიმისა და უსაფრთხოების მოდულზე, რომლის ფარგლებშიც განხორციელდა სხვადასხვა პროცესის პროგრამირება. მომზადდა მსჯავრდებულთა სიის მთავარი ცხრილი, საძიებო სისტემა და არქივი.

პორტალი „my.gov.ge“:

· განხორციელდა სსიპ „შეფასებისა და გამოცდების ეროვნული ცენტრის“ (NAEC) ორი სერვისისათვის – „რეგისტრაციის  შედეგების ამსახველი ცნობა“, „არასწორად/ზედმეტად გადახდილი თანხების დაბრუნება“ – განაცხადის შევსების პროცესში საჭირო ტრანზაქციების ინტეგრაცია;
· „ვიზიტის წინასწარი ჯავშნის“ სერვისის ფარგლებში სსიპ „იუსტიციის სახლის“ ფილიალებსა და საზოგადოებრივ ცენტრებში განხორციელდა პროგრამული ცვლილებები; აგრეთვე, დაემატა სსიპ „იუსტიციის სახლის“ ფილიალებში ვიზიტის დაჯავშნის მოდული სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს“ მომსახურებებზე განცხადებების რეგისტრაციის მიზნით;

· განახლა სსიპ „სახელმწიფო სერვისების განვითარების სააგენტოს“ სერვისი „,სამოქალაქო აქტების რეგისტრაციის მოწმობები“; აღნიშნული სერვისი ითვალისწინებს 7 სახის სამოქალაქო აქტის – დაბადების, მამობის დადგენის, ქორწინების, განქორწინების, შვილად აყვანის, სახელის/გვარის შეცვლის, გარდაცვალების აქტის ჩანაწერის – დარეგისტრირებასა და შესაბამისი აქტის რეგისტრაციის მოწმობის ელექტრონული დოკუმენტის ფორმით გაცემას;

· „ვიზიტის წინასწარი ჯავშნის“ სერვისს დაემატა ქორწინების სახლები.
განხორციელდა სსიპ „სახელმწიფო სერვისების განვითარების სააგენტოსა“ და სსიპ „საჯარო რეესტრის ეროვნული სააგენტოს“ ტერიტორიული სამსახურების, აგრეთვე, ქუთაისის იუსტიციის სახლის წინასწარი ჯავშნების „ენ ჯი თი“ ჯგუფის სისტემიდან სსიპ „ციფრული მმართველობის სააგენტოს“ სისტემაში გადმოტანა (სულ 18 ტერიტორიული სამსახური).

საანგარიშო პერიოდში მომსახურების მიმღებ ორგანიზაციათა სტრუქტურული და ტერიტორიული ცვლილებების ფარგლებში მიმდინარეობდა შესაბამისი კომპიუტერული ტექნიკისა და „მომხმარებლების“ ფიზიკური და პროგრამული მიგრაცია.

გარდაბნისა და წყალტუბოს იუსტიციის სახლებსა და სიღნაღისა და ჩხოროწყუს საზოგადოებრივ ცენტრებში განხორციელდა ქსელური ჩართვები, გაიმართა შიდა ქსელი და კომპიუტერული სისტემები. სხვადასხვა ლოკაციიდან ფიზიკურად დამიგრირდნენ სსიპ „საქართველოს ეროვნული არქივის“, სსიპ „აღსრულების ეროვნული ბიუროსა“ და სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს“ თანამშრომლები, მათთვის დასახელებულ ფილიალებში შეიქმნა შესაბამისი ქსელური ინფრასტრუქტურა.
მიმდინარეობდა კრიტიკული სუბიექტების მიერ მოწოდებულ იუმს აუდიტის ანგარიშებსა და სამოქმედო გეგმაზე მუშაობა; სსიპ „განათლების ხარისხის განვითარების ეროვნულ ცენტრსა“ და სსიპ „შსს მომსახურების სააგენტოს“ მიეცათ რეკომენდაციები.
მიმდინარეობდა იუმს-თან დაკავშირებული დოკუმენტების დამატებით შაბლონებსა და კრიტიკული ინფორმაციული სისტემის სუბიექტების განსაზღვრის პროცესზე მუშაობა. შემუშავებული კითხვარისა და რანჟირების მეთოდოლოგიის საფუძველზე, რომელიც ითვალისწინებს დიდი ბრიტანეთის გამოცდილებას, პოტენციური ორგანიზაციების მხრიდან მოწოდებულ იქნა შესაბამისი ინფორმაცია.

დასრულდა შეღწევადობის ტესტირება და სკანირება საქართველოს ცენტრალური საარჩევნო კომისიის კუთვნილ 3 ვებაპლიკაციასა და ქსელურ ინფრასტრუქტურაზე. შეიქმნა დეტალური ანგარიში და რეკომენდაციები მიეწოდა ორგანიზაციას.

სამთავრობო კომპიუტერულ ინციდენტებზე სწრაფი დახმარების ჯგუფმა (CERT-GOV-GE) ტესტირება ჩაატარა სახელმწიფო დომენების მქონე ვებგვერდების (SPF, DMARC და DKIM) ჩანაწერების სათანადო კონფიგურაციაზე. ტესტირების შედეგად დადგინდა 96 სისუსტე, შესაბამისად, 96 სახელმწიფო ორგანიზაციაში გაიგზავნა რეკომენდაციები არასწორი კონფიგურაციის გამოსწორების შესახებ.
საანგარიშო პერიოდში ორ ორგანიზაციას (შპს „ITCS“ და შპს „BDO Georgia“) მიენიჭა ინფორმაციული უსაფრთხოების აუდიტის ჩატარების უფლებამოსილება.
სამთავრობო კომპიუტერულ ინციდენტებზე სწრაფი დახმარების ჯგუფმა (CERT.GOV.GE) რეაგირება მოახდინა საქართველოს კიბერსივრცეში დაფიქსირებულ 424 ინციდენტზე.
საანგარიშო პერიოდში ჩატარდა კვლევა სახელმწიფო დომენების მქონე ელფოსტის მისამართებით რეგისტრაციის სტატისტიკაზე ისეთ ვებგვერდებზე, რომლებიც ამჟამინდელი მდგომარეობით მიეკუთვნება კიბერდამნაშავეების მიერ გატეხილ საიტთა კატეგორიას. სულ გადამოწმდა 200-ზე მეტი დომენი, რომელთაგან 40 ერთეულზე დაფიქსირდა ორგანიზაციის თანამშრომლების მიერ სამსახურებრივი ელფოსტის მისამართის რომელიმე საჯაროდ ცნობილ გატეხილ საიტზე გამოყენების ერთი ან მეტი შემთხვევა. საერთო ჯამში, დაფიქსირდა ასეთი 664 ელფოსტის მისამართი. შემოწმების შედეგების მიხედვით, დომენის მფლობელებს გაეგზავნათ შესაბამისი რეკომენდაციები.
ჩატარდა ტესტირება სახელმწიფო დომენების მქონე ვებგვერდების ქვედომენებზე განთავსებული Microsoft Exchange სერვერებში არსებული კრიტიკული სისუსტის თაობაზე; სისუსტე კოდით – CVE-2021-26855-SSRF (Server-Side Request Forgery) – კიბერშეტევის მეთოდია და ყოველგვარი ავტორიზაციის გარეშე მომხმარებლების ელექტრონული წერილების წაკითხვის შესაძლებლობას გულისხმობს. შემოწმების შედეგების მიხედვით, დომენის მფლობელებს გაეგზავნათ შესაბამისი რეკომენდაციები.
სამთავრობო კომპიუტერულ ინციდენტებზე სწრაფი დახმარების ჯგუფმა (CERT-GOV-GE) ტესტირება ჩაატარა სახელმწიფო დომენების მქონე ვებგვერდებზე, რომლებიც WordPress კონტენტის მართვის სისტემას იყენებენ. სისუსტე გამოიხატებოდა ვებგვერდზე ძიების მოთხოვნისას საძიებო სისტემებში შედეგების ინდექსირებით, რის შედეგადაც კიბერდამნაშავეებს ეძლეოდათ როგორც დეზინფორმაციის გავრცელების, ისე ორგანიზაციის იმიჯის შელახვის შესაძლებლობა. შემოწმების შემდეგ დომენის მფლობელებს გაეგზავნათ შესაბამისი რეკომენდაციები.
კომპიუტერულ ინციდენტებზე სწრაფი დახმარების ჯგუფის  (CERT.GOV.GE) მიერ შემუშავდა სქემა, რომელიც შესაძლებლობას იძლევა, ფიშინგებზე მიღებულ იქნეს ინფორმაცია კომერციული ბანკებიდან და მოხდეს ინტერნეტსერვისის პროვაიდერებთან დაფიქსირება. შედეგად, ინტერნეტსერვისის პროვაიდერები თავიანთი კუთვნილი DNS სერვერებიდან ბლოკავენ ფიშინგბმულებს. საანგარიშო პერიოდში დაიხურა საბანკო სექტორის წინააღმდეგ შექმნილი 105-ზე მეტი ფიშინგვებგვერდი.  

სსიპ „საჯარო რეესტრის ეროვნულ სააგენტოში“ განხორციელებულ კიბერუსაფრთხოების ინციდენტზე მომზადდა დეტალური ანგარიში და გაიცა შესაბამისი რეკომენდაციები.

მიმდინარეობდა სამუშაოები „უსაფრთხო ინტერნეტის“ სერვისის გასაშვებად. აღნიშნული სერვისი ხელმისაწვდომი იქნება იუსტიციის სამინისტროს მმართველობის სფეროში მოქმედი საჯარო სამართლის იურიდიული პირების ვიზიტორი მოქალაქეებისათვის. სისტემა შეძლებს, დაბლოკოს ისეთი ვებგვერდები, რომლებიც შეიცავს მავნე კოდსა და +18 კონტენტს, ხოლო დაბლოკილ ვებგვერდზე გამოვა ტოპ 10 მნიშვნელოვანი რეკომენდაცია კიბერჰიგიენაზე. მომხმარებლებისთვის მომზადდა „შავი სიები“, რომლებიც მათ დაეხმარებათ, თავი აარიდონ მავნე ვებგვერდებს. შეიქმნა საინფორმაციო კიბერჰიგიენის ინფორმაციული შინაარსის ვებგვერდის კონტენტი.

„Carnegie Mellon University | Software Engineering Institute“-მა შეიმუშავა ერთწლიანი გზამკვლევი სსიპ „ციფრული მმართველობის სააგენტოს“ სამთავრობო კომპიუტერულ ინციდენტებზე სწრაფი დახმარების ჯგუფისთვის. გზამკვლევით გათვალისწინებულია სხვადასხვა ტრენინგის და სამუშაო შეხვედრის ჩატარება. მომზადდა მონაწილეთა 25-კაციანი სია, რომლებიც წარმოადგენენ როგორც საჯარო, ისე კერძო სექტორს.

დაინერგა „IntelMQ“ პლატფორმა, რომლის დახმარებითაც სააგენტო საერთაშორისო ორგანიზაციებიდან იღებს და აზიარებს ინციდენტების შესახებ ინფორმაციას საქართველოს ინტერნეტსერვისის პროვაიდერებთან. ამ ეტაპზე ინფორმაციის მიღება და დამუშავება ხდება „ShadowServer“, „CERT-Bund“ და „Team-Cymru“ წყაროებიდან.
დაინერგა „MISP“ პლატფორმა, რომლის დახმარებითაც სააგენტო იღებს და აზიარებს მრავალი სახის ინფორმაციას. მომხმარებელთათვის ხელმისაწვდომი იქნება მხოლოდ ე.წ. ფიდებიდან მიღებული ინფორმაცია. არსებული მდგომარეობით, აღნიშნულ პლატფორმაში სინქრონირდება და სისტემა ე.წ. ფიდებს იღებს ისეთი ორგანიზაციებიდან, როგორიცაა: „Circl.lu“, „First.org“, „CERT-Bund“, „Team Cymru“ და სხვა.

მიმდინარეობდა უსაფრთხო ინტერნეტსერვისის განახლება, რაც გულისხმობს არა მარტო „შავი სიების“ დომენების აქტიურ მონიტორინგს, არამედ აქამდე გამოყენებული აპლიკაცია „Bind9“-ის „PowerDNS“-ით ჩანაცვლებას. აღნიშნული განახლების ფარგლებში გაუმჯობესდა სერვისის წარმადობა, შეიცვალა ბლოკირებული დომენებიდან გადამისამართებული ვებგვერდის ვიზუალური ინტერფეისი და დაემატა ე.წ. ფიდების შემდეგი მომწოდებლები: „AlienVault“, „Blocklist“, „EmergingThreats“, „Malc0de“, „Lehigh“, „OpenPhish“, „Threatshub“ და „VX Vault“.
პროგრამა 6.5. იუსტიციის სახლის მომსახურებათა განვითარება და ხელმისაწვდომობა (პროგრამული კოდი 26 07)
პროგრამის განმახორციელებელი  − სსიპ „იუსტიციის სახლი“

	საკუთარი სახსრებიდან მიმართული თანხები (ასეთის არსებობის შემთხვევაში)

	26 07
	იუსტიციის სახლის მომსახურებათა განვითარება და ხელმისაწვდომობა
	16,485.0
	17,485.0
	   9,080.5
	51.9%
	18,868.5


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

· პროექტ „მომხმარებლის ხმის“ ფარგლებში საანგარიშო პერიოდში დამუშავდა სსიპ „იუსტიციის სახლის“ ფილიალებიდან და სატელეფონო ცენტრიდან შემოსული 851 მომხმარებლის უკუკავშირის საფუძველზე შევსებული აპლიკაცია;

· იუსტიციის სახლმა უმასპინძლა სხვადასხვა ქვეყნის  13 დელეგაციას. დელეგაციებისთვის ჩატარდა ტურები იუსტიციის სახლის ფილიალებისა და საზოგადოებრივი ცენტრების მომსახურების სივრცეში, რა დროსაც მათ შესაძლებლობა ჰქონდათ, გასცნობოდნენ იუსტიციის სახლის კონცეფციასა და დანერგილ ინოვაციებს;

· სსიპ „იუსტიციის სახლის“ მიერ მიწოდებული მომსახურების ხარისხის გაუმჯობესებისა და თანამშრომელთა კვალიფიკაციის ამაღლების მიზნით ჩატარდა სხვადასხვა სახის ტრენინგი სტაჟიორებისათვის; სატელეფონო ცენტრის, ფილიალების და ადმინისტრაციის თანამშრომლებისათვის;
· მიმდინარეობდა სსიპ „იუსტიციის სახლში“ დანერგილი სახელმწიფო და კერძო სექტორის სერვისების მიწოდება;
· იუსტიციის სახლის ფილიალებში  დაიწყო ენერგორესურსების გამანაწილებელი კომპანიების ახალი სერვისების მიწოდება, რომლის ფარგლებში მომხმარებელს შესაძლებლობა ექნება,  ერთჯერადად შევსებული ელექტრონული განცხადებით მიმართოს ელექტროენერგიის სისტემის ოპერატორს, ბუნებრივი გაზის განაწილების ლიცენზიატსა და წყალმომარაგების ლიცენზიატს როგორც რეგისტრირებულ ქონებაზე, ისე რეგისტრაციის პარალელურად;

· იუსტიციის სახლის ფილიალებში, საზოგადოებრივ ცენტრებსა და მობილურ იუსტიციის სახლებში მიმდინარეობდა საქართველოს თავდაცვის სამინისტროს სამხედრო საკონტრაქტო პროფესიულ სამსახურში დაინტერესებული პირების რეგისტრაცია;
· კოვიდინფექციის გავრცელების პრევენციისა და სსიპ „იუსტიციის სახლის“ მიერ განხორციელებულ აქტივობებთან დაკავშირებით პერიოდულად მომზადდა საინფორმაციო ბანერი სოციალურ მედიაში;

· მიმდინარეობდა ელექტრონული სერვისებით სარგებლობის შესახებ „my.gov.ge“-ს გამოყენების, დაჯავშნის სისტემის აქტიური საკომუნიკაციო კამპანია. მნიშვნელოვანი და მოსახლეობისთვის გასათვალისწინებელი ინფორმაცია ვრცელდებოდა როგორც სოციალური მედიის, ისე მასობრივი საკომუნიკაციო არხების გამოყენებით;
· საანგარიშო პერიოდში მიმდინარეობდა იუსტიციის სახლებისა და საზოგადოებრივი ცენტრის ყველა ფილიალში კოვიდბარათების გაცემა;
· საანგარიშო პერიოდში გაიხსნა გარდაბნისა და წყალტუბოს იუსტიციის სახლები, სიღნაღისა და ჩხოროწყუს საზოგადოებრივი ცენტრები;
· განხორციელდა ქარელის იუსტიციის სახლის გათბობა-გაგრილების სისტემის, გენერატორისა და ხანძარსაწინააღმდეგო სისტემის შემოღობვის სამუშაოები; მოეწყო სახანძრო სადგურის ოთახი, რაც უზრუნველყოფს სახანძრო სისტემის გამართულ ფუნქციონირებას; განხორციელდა დაზიანებული წყლის სისტემის აღდგენის სამუშაოები;
· თბილისის იუსტიციის სახლში შეკეთდა დაზიანებული ჭერი, განხორციელდა მოქალაქეთა მისაღები სივრცის სამღებრო სამუშაოები, შეიცვალა შენობის ფასადის მინა-პაკეტები;

· თელავის იუსტიციის სახლში ჩატარდა სარემონტო სამუშაოები.

სსიპ „იუსტიციის სახლის“ ფილიალებისა და საზოგადოებრივი ცენტრების მშენებლობის კუთხით,

· კასპის საზოგადოებრივი ცენტრის მშენებლობის ფარგლებში დასრულდა ფილიალის სამშენებლო სამუშაოები. შენობაში დამონტაჟდა მარკეტინგული ატრიბუტიკა, ფილიალი აღიჭურვა ტექნიკითა და საოფისე ავეჯით;

· საანგარიშო პერიოდში განხორციელდა ზესტაფონის, ახმეტისა და თერჯოლის იუსტიციის სახლების მშენებლობების საავანსო თანხის გადახდა და სამშენებლო სამუშაოების დაწყება. 

პროგრამა 6.7. მიწის რეგისტრაციის ხელშეწყობა და საჯარო რეესტრის მომსახურებათა განვითარება/ხელმისაწვდომობა (პროგრამული კოდი 26 08) 
პროგრამის განმახორციელებელი  − სსიპ „საჯარო რეესტრის ეროვნული სააგენტო“

	
	

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 08
	საჯარო რეესტრის ეროვნული სააგენტოს მომსახურებათა განვითარება და ხელმისაწვდომობა
	5,000.0
	5,000.0
	3,049.3
	61%
	35,356.3


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

მიმდინარეობდა სისტემური რეგისტრაციის პროექტი „მიწის ნაკვეთებზე უფლებათა სისტემური და სპორადული რეგისტრაციის წესისა და საკადასტრო მონაცემების სრულყოფის შესახებ“ საქართველოს კანონის მიზნებისთვის. საქართველოს იუსტიციის მინისტრის 2021 წლის 4 თებერვილს №681 ბრძანებით განისაზღვრა საგარეჯოს, ყვარლისა და დედოფლისწყაროს მუნიციპალიტეტების გეოგრაფიული არეალები (პირველი ეტაპი – საგარეჯოს მუნიციპალიტეტის 14 სოფლით). 

საანგარიშო პერიოდში სისტემური რეგისტრაციის პროექტის ფარგლებში განხორციელდა კადრების შერჩევა/გადამზადება, უფლების დამადასტურებელი დოკუმენტაციის სისტემური მოძიება და დამუშავება, ტექნიკის შესყიდვა/შეგროვება და გამართვა, უძრავი ქონების რეგისტრატორისა და ამგეგმავის სამუშაო პროცესის შექმნა/გატესტვა და ფორმირება. ამავე დროს, დაიბეჭდა და გავრცელდა საინფორმაციო ხასიათის ბუკლეტები. ამასთან, სამუშაო ჯგუფი ახორციელებდა საგარეჯოს მუნიციპალიტეტის სამ სოფელში მოსახლეობის ინფორმირებულობას,  მათგან ფაქტობრივი მფლობელებისა და სარეგისტრაციო მიწის ნაკვეთების იდენტიფიცირებასთან დაკავშირებული საჭირო ინფორმაციის შეგროვებასა და შემდგომ დამუშავებას.
აზომვითი სამუშაოები საგარეჯოს მუნიციპალიტეტში დასრულებულია 11 არეალზე (უჯარმა-პალდო, კოჭბაანი, უდაბნო, გომბორი, ხაშმი, წალმიანი, პატარძეული, თოხლიაური, მანავი, ჩაილური და კაკაბეთი). სულ აზომილია 9 600 მიწის ნაკვეთი. სამუშაოები დაიწყო ყვარლის მუნიციპალიტეტში, კერძოდ, დაწყებულია აზომვა გრემის, ენისელისა და ჭიკაანის ადმინისტრაციულ ერთეულებში. ყვარლის მუნიციპალიტეტში სულ აზომილია 1 700 მიწის ნაკვეთი.  
საანგარიშო პერიოდში, საქართველოს ეროვნული გეოდეზიური (გეგმურ-სიმაღლური) საფუძვლის (ქსელის) შექმნა-განახლების ფარგლებში, მიმდინარეობდა ახალი რეპერების დამზადება (სულ 300 ერთეული). 
IT ინფრასტრუქტურის სრულყოფის მიზნით საანგარიშო პერიოდში განხორციელდა თანამედროვე სტანდარტების სერვერის, სანახი სისტემის კომბინირებული ვარიანტისა და უსაფრთხოების სისტემის შესყიდვა.

პროგრამა 6.6. მიწის ბაზრის განვითარება (WB) (პროგრამული კოდი 26 09)
განმახორციელებელი  − სსიპ „საჯარო რეესტრის ეროვნული სააგენტო“
	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწინე-ბული მოცულობა
	საანგარიშო პერიოდის საკასო შესრულება 
	საკასო შესრულების % წლიურ დაზუსტებულ გეგმასთან მიმართებით

	26 09
	მიწის ბაზრის განვითარება (WB)
	15,400.0
	15,400.0
	5,794.5
	37.6%


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

მსოფლიო ბანკის დაფინანსებით მიმდინარეობდა განსაკუთრებული სახელმწიფოებრივი და საზოგადოებრივი მნიშვნელობის მქონე პროექტი „მიწის ბაზრის განვითარება (WB)“.

საანგარიშო პერიოდში პროექტის განმახორციელებელი გუნდის მიერ მომზადდა ხარისხის კონტროლისა და მიწის კონსოლიდაციის ტექნიკური დავალებები, განახლდა საველე ტექნიკური სამუშაოების სპეციფიკაცია და პროექტის განსახორციელებელ სამუშაოთა სახელმძღვანელო. პროექტის ჯგუფმა განაახლა და წარმატებით გამოსცადა სისტემური რეგისტრაციის ბიზნესპროცესი (სოციალური მობილიზაცია და მონაცემების შეგროვება, მონაცემების დამუშავება, საველე სამუშაოები/მონაცემების დამუშავება, მონაცემების საჯაროდ გამოცხადება და გადამოწმება და მიწის ნაკვეთების რეგისტრაცია).

2021 წლის მეორე კვარტლის მდგომარეობით, საგარეჯოს მუნიციპალიტეტის ადმინისტრაციულ ერთეულებში (ქალაქი საგარეჯო, ნინოწმინდა, წყაროსთავი, გიორგიწმინდა, ყანდაურა, შიბლიანი, იორმუღანლო, ლამბალო, თულარი, დუზაგრამა) აიზომა 14 082 მიწის ნაკვეთი, მონაცემების საჯარო გამოცხადება დასრულდა 12 989 მიწის ნაკვეთზე, საკუთრების უფლება დარეგისტრირდა 1 696 მიწის ნაკვეთზე. გორისა და ქარელის მუნიციპალიტეტების ადმინისტრაციულ ერთეულებში (რუისი, ურბნისი, ბრეთი და გიგანტი) აიზომა 12 981 მიწის ნაკვეთი, რომლებზედაც საჯარო გამოცხადება დასრულებულია 4 909 მიწის ნაკვეთზე, საკუთრების უფლება დარეგისტრირდა 1 095 მიწის ნაკვეთზე. თეთრიწყაროს მუნიციპალიტეტის ადმინისტრაციულ ერთეულებში (ჩხიკვთა, ჯორჯიაშვილი, ასურეთი, წინწყარო, დურნუკი, ხაიში, მარაბდა და გოლთეთი) აიზომა 2 737 მიწის ნაკვეთი, რომლებზედაც საჯარო გამოცხადება დასრულებულია 1 458 მიწის ნაკვეთზე, ხოლო საკუთრების უფლება დარეგისტრირდა 431 მიწის ნაკვეთზე.  

მსოფლიო ბანკთან შეთანხმებული პროექტის IT განვითარების გეგმის შესაბამისად, IT In-house ჯგუფის მიერ მიმდინარეობდა სისტემური რეგისტრაციის ოპტიმიზაციის პროცესი. პროცესის ფარგლებში დასრულდა მუშაობა მიწის ნაკვეთის ადგილზე დათვალიერების ოქმის ელექტრონულ პროგრამაზე. პროგრამის მეშვეობით შესაძლებელია მიწის ნაკვეთის საკადასტრო აზომვისთვის/აგეგმვისთვის საჭირო დროისა და ინფორმაციის  მოძიების პროცესის ოპტიმიზაცია. 
საანგარიშო პერიოდში პროექტის ფარგლებში შემუშავდა და დაინერგა უძრავი ქონების ამგეგმავთა შეფასების სისტემა, რომლის მეშვეობით პირები ფასდებიან შესრულებული სამუშაოს რაოდენობის, ხარისხის, კვალიფიკაციის და დისციპლინის მიხედვით. შეფასების საფუძველზე გაიცემა რეკომენდაცია ამგეგმავების ინდივიდუალური პროფესიული საჭიროებებისა და კარიერული წინსვლის შესახებ. 

პროგრამა სახელმწიფო სერვისების განვითარების სააგენტოს მომსახურებათა განვითარება და ხელმისაწვდომობა  (პროგრამული კოდი 26 10)
პროგრამის განმახორციელებელი  − სსიპ „სახელმწიფო სერვისების განვითარების სააგენტო“

	26 10
	სახელმწიფო სერვისების განვითარების სააგენტოს მომსახურებათა განვითარება და ხელმისაწვდომობა
	-
	-
	860.4
	-
	36,677.5



საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა
საანგარიშო პერიოდში „დამისამართების სისტემის სრულყოფის“ პროექტის ფარგლებში მოქალაქეებთან სატელეფონო კომუნიკაციით ან, საჭიროების შემთხვევაში, საველე სამუშაოებით მიმდინარეობდა მოქალაქეების მისამართების დაზუსტება.  ქალაქ თბილისში რეგისტრირებული        7 311 მოქალაქის განხილული ჩანაწერიდან გასწორდა 4 844 ჩანაწერი. დამისამართების ჯგუფების მიერ განხორციელდა 503 მისამართზე გასვლა. აღნიშნული მოთხოვნების და საველე სამუშაოების შესაბამისად, დაკორექტირდა 33 080 მოქალაქის ჩანაწერი.
საარჩევნო სიების დაზუსტების მიზნით მიმდინარეობდა პროექტი „საარჩევნო სიების სრულყოფა“, რომლის ფარგლებშიც საანგარიშო პერიოდში შეიქმნა პროექტის შინაარსის დოკუმენტი, დროში გაწერილი გეგმა და სამიზნე პირთა წრე. ასევე, მომზადდა მოკლე ტექსტური შეტყობინების (sms) გაგზავნის ფუნქციონალი. საანგარიშო პერიოდში სატელეფონო კომუნიკაცია შედგა 20 500 ID ბარათის მფლობელ რეგისტრაციიდან მოხსნილ პირთან და მიეწოდა ინფორმაცია სწორ მისამართზე რეგისტრაციის აუცილებლობის შესახებ. ამასთან, იურიდიული ძალის არმქონე, ძველი ტიპის პირადობის დამადასტურებელი დოკუმენტის მფლობელ 25 728 მოქალაქეს მიეწოდა ინფორმაცია დოკუმენტის შეცვლის აუცილებლობის შესახებ.  გამაფრთხილებელი შეტყობინება (sms) გაეგზავნა 151 114 იურიდიული ძალის არმქონე დოკუმენტის მფლობელ და რეგისტრაციიდან მოხსნილ პირს. საველე სამუშაოების ფარგლებში სავარაუდოდ გარდაცვლილ პირთა მოძიებისა და საარჩევნო სიიდან ამოღების მიზნით გადამოწმებულია 17 816 მისამართი, შედგენილია და მონაცემთა ბაზაში დარეგისტრირებულია  1 242 გარდაცვალების ოქმი.

საანგარიშო პერიოდში ორგანიზებული აქციების ფარგლებში გაიცა 1 126 ბიომეტრიული პასპორტი და 730 ელექტრონული პირადობის დამადასტურებელი მოწმობა, ხოლო აქციების ფარგლებში, ჯამში, გაცემულია 164 456 ბიომეტრიული პასპორტი და 15 815 ელექტრონული პირადობის დამადასტურებელი მოწმობა.

საანგარიშო პერიოდში სამოქალაქო აქტების დიგიტალიზაციის პროექტის ფარგლებში დიგიტალიზებული და ციფრულ ფორმატში გადატანილია 764 356 აქტი. 

საანგარიშო პერიოდში სააგენტომ წარმატებით გაიარა ETSI სტანდარტებთან შესაბამისობის კერძო აუდიტი და დაიწყო მზადება ETSI სტანდარტებთან შესაბამისობის სერტიფიკატის მოსაპოვებლად.  გარდა ამისა, სააგენტოს მიერ შეფასდა ინფორმაციული უსაფრთხოების რისკები, რომლის შედეგებიც განიხილა და დაამტკიცა სააგენტოს ინფორმაციული უსაფრთხოების საბჭომ. ასევე, ინფორმაციული უსაფრთხოების  ცნობიერების ასამაღლებელი პროგრამის ფარგლებში განხორციელდა თანამშრომლების ტესტირება ინფორმაციულ უსაფრთხოებაში. ამასთან, განახლდა და დამტკიცდა ინფორმაციულ უსაფრთხოებასთან დაკავშირებული დოკუმენტები.

მიგრაციის მონაცემთა ერთიანი ანალიტიკური სისტემა (მეას) გადაყვანილია ახალ ვერსიაზე, განხორციელდა დამატებითი დამხმარე პროგრამების ინსტალაცია და პროგრამული მოდულების ცალკე ერთეულებად გამოყოფა.

მომზადდა საქართველოს 2016-2020 წლების მიგრაციის სტრატეგიის 2020 წლის სამოქმედო გეგმის შეფასების ანგარიში. მინდინარეობდა საქართველოს 2016-2020 წლების სტრატეგიის საბოლოო შეფასების ანგარიშზე მუშაობა. 2021 წლის მიგრაციის პროფილის პირველი კონსოლიდირებული სამუშაო ვერსია გაიგზავნა მიგრაციის საკითხთა სამთავრობო კომისიის (მსსკ) წევრ უწყებებთან. მიმდინარეობდა 2021-2030 წლების მიგრაციის სტრატეგიის 2022 წლის სამოქმედო გეგმის შემუშავება.

მიმდინარე პანდემიის პირობებში საველე სამუშაოების არასათანადო ხარისხით ჩატარების რისკების გამო მიგრაციის საკითხებზე საზოგადოებრივი კვლევის განხორციელება გადაიდო 2022 წლისათვის.

დასრულდა „EMN“-ის მიგრაციისა და თავშესაფრის ლექსიკონის (V.7.0) ქართულენოვანი ვერსიის თარგმნა „საქართველოს საკანონმდებლო მაცნეს“ მიერ.

მიგრაციის საკითხთა სამთავრობო კომისიის (მსსკ) ინიციატივით გაიმართა მიგრაციის მართვის საკითხებისადმი მიძღვნილი ონლაინ საერთაშორისო კონფერენცია „მიგრაციის მართვის სისტემის ახალი მოდელები: ვიზალიბერალიზაციის სამოქმედო გეგმის განხორციელების შედეგები საქართველოში“. 

პროგრამა ნორმატიული აქტების სისტემატიზაცია და მთარგმნელობითი ცენტრის განვითარება (პროგრამული კოდი 26 11)

პროგრამის განმახორციელებელი  − სსიპ „საქართველოს საკანონმდებლო მაცნე“

	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 11
	ნორმატიული აქტების სისტემატიზაცია და მთარგმნელობითი ცენტრის განვითარება
	-
	-
	-
	-
	1,319.1


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

საანგარიშო პერიოდში სსიპ „საქართველოს საკანონმდებლო მაცნე“ ახორციელებდა ნორმატიული აქტების სახელმწიფო აღრიცხვას, სისტემატიზაციას და კანონმდებლობით დადგენილი წესით სამართლებრივი სისტემის საჯაროობის უზრუნველყოფას. ამ პერიოდში გამოქვეყნდა 3 823 დოკუმენტი, მათ შორის, დარეგისტრირდა  2 912 აქტი.

საანგარიშო პერიოდში მთარგმნელობითი ცენტრი ასრულებდა საქართველოს საკანონმდებლო და კანონქვემდებარე აქტების, ევროკავშირის სამართლებრივი აქტების, ასევე, სხვადასხვა სტრუქტურიდან შემოსული ცალკეული დოკუმენტის თარგმნა/რედაქტირებას. 

საანგარიშო პერიოდში მთარგმნელობითი ცენტრის მიერ ითარგმნა 20 საკანონმდებლო და კანონქვემდებარე აქტი, ევროკავშირის კანონმდებლობის 39 დოკუმენტი.

სულ საანგარიშო პერიოდში მთარგმნელობითი ცენტრის მიერ ითარგმნა 5  303 გვერდი, მათ შორის:

· საკანონმდებლო და კანონქვემდებარე აქტები (596 გვერდი); აგრეთვე, აქტებში შეტანილი ცვლილებები (494 გვერდი). ზემოაღნიშნული აქტების უმეტესობა ხელმისაწვდომია „საქართველოს საკანონმდებლო მაცნეს“ ვებგვერდზე, ნაწილი რედაქტირებისა და სისტემატიზაციის სხვადასხვა ეტაპზეა;

· ევროკავშირის კანონმდებლობის 2 670 გვერდი;

·  სხვადასხვა სტრუქტურიდან მიღებული დოკუმენტების 1 543 გვერდი.

საანგარიშო პერიოდში სულ დარედაქტირდა  5 531 გვერდი.

მთარგმნელობითი ცენტრი მუშაობდა ევროკავშირის კანონმდებლობის წყაროების დახარისხებაზე, მათი ინვენტარიზაციის შექმნასა და მათი ორიგინალების ტექსტების მთარგმნელობით პროგრამაში შესაყვანად მომზადებაზე, ევროკავშირის ნათარგმნი კანონმდებლობის  წყაროების შესაბამის დამუშავებაზე/დაფორმატებაზე მათი საკანონმდებლო მაცნეს ვებგვერდზე ეტაპობრივი გამოქვეყნებისთვის.

გარდა ამისა, საანგარიშო პერიოდში გაგრძელდა მთარგმნელობითი ცენტრის სერვერული ტერმინოლოგიური ბაზისა და მაცნეს ვებგვერდზე განთავსებული ტერმინოლოგიური ონლაინ ლექსიკონის განახლება.

საანგარიშო პერიოდში ტერმინოლოგიურ ბაზას დაემატა 1500-ზე მეტი ახალი ტერმინი.
მიმდინარეობდა საქართველოს კანონმდებლობიდან ტერმინების მომდევნო ტექნიკური დამუშავება ევროკავშირის ერთიან ტერმინოლოგიურ ქსელ „ევროტერმბანკში“   ასატვირთად.
პრიორიტეტი  11. სასამართლო სისტემა

პროგრამა  სსიპ „აღსრულების ეროვნული ბიუროს“ მომსახურებათა ეფექტიანობის უზრუნველყოფა და ყველა დაინტერესებული პირისათვის ხელმისაწვდომობა (პროგრამული კოდი 26 12)

პროგრამის განმახორციელებელი −  სსიპ „აღსრულების ეროვნული ბიურო“
	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 12
	 სსიპ „აღსრულების ეროვნული ბიუროს“ მომსახურებათა ეფექტიანობის უზრუნველყოფა და ყველა დაინტერესებული პირისათვის ხელმისაწვდომობა
	-
	-
	-
	-
	20,190.4


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

საანგარიშო პერიოდში დაინტერესებულ პირებს გაეწიათ სააღსრულებო, გამარტივებული წარმოების, გადახდისუუნარობის, ფაქტების კონსტატაციისა  და სხვა მომსახურება.

სააღსრულებო წარმოების ფარგლებში 6 285  საქმეზე  მოხდა მორიგება და ვალის განწილვადება, ასევე, მხარეთათვის შესაძლო ნეგატიური შედეგების სიმწვავის შენელება სამართლებრივი საშუალებების გამოყენებით. გარდა ამისა, მხარეთა ინტერესების დაცვის სამსახურის მიერ განხორციელდა 27 282  მოქმედება, რაც გულისხმობს ანალიზების, რეკომენდაციებისა და ანგარიშების მომზადებას, აღმასრულებლებთან ერთად მისამართებზე გასვლას, გამოსახლებებსა და დემონტაჟებზე დასწრებას, მხარეებთან შეხვედრების ჩატარებას.
დასრულებულ საქმეთა დინამიკა, წინა წლის ანალოგიურ პერიოდთან შედარებით,  54 541 საქმით გაიზარდა და შეადგინა 124 807 საქმე, საიდანაც აღსრულდა  49 862 საქმე. 

საერთაშორისო დონეზე ურთიერთთანამშრომლობის გაღრმავებისა და პრაქტიკის გაზიარების მიზნით საანგარიშო პერიოდში მიმდინარეობდა მოლაპარაკება აღმასრულებელთა საერთაშორისო ასოციაციის (UIHJ) პრეზიდენტთან.

საანგარიშო პერიოდში დასრულდა ევროკავშირისა და გერმანიის ეკონომიკური თანამშრომლობისა და განვითარების სამინისტროს (BMZ) მიერ ერთობლივად დაფინანსებული და გერმანიის საერთაშორისო თანამშრომლობის საზოგადოების (GIZ) მიერ განხორციელებული პროექტი „საქართველოს კომერციული სამართლისა და პრაქტიკის გაუმჯობესება“.
გაფორმდა მემორანდუმი სსიპ „აღსრულების ეროვნულ ბიუროსა“ და სსიპ „სურსათის ეროვნულ სააგენტოს“ შორის. მემორანდუმის ფარგლებში სააგენტო სააღსრულებო საქმისწარმოების პროგრამაში ავტორიზებული პირი გახდა და მიეცა  სააღსრულებო ფურცლის აღსასრულებლად ელექტრონული წესით მიქცევის  შესაძლებლობა.
დამუშავდა და გადაიგზავნა  „Doing business“-ის  წლიური ანგარიში. 
საანგარიშო პერიოდში გამარტივებული საქმისწარმოების მიმართულებით,
· მიღებულ იქნა 19 369 სააპლიკაციო განაცხადი;

· ყადაღა დაედო 7 340  უძრავ/მოძრავ ქონებას;

· დავალიანების გადახდის შესახებ ბრძანება გამოიცა 9 724 საქმეზე;

· მხარეთა შორის მორიგება დამტკიცდა 2 798 საქმეზე;

· სხვადასხვა შედეგით გამარტივებული წარმოება დასრულდა 13 528 საქმეზე.

საანგარიშო პერიოდში გადახდისუუნარობის საქმისწარმოების მიმართულებით მიმდინარეობდა 123 საქმის განხილვა;
· დასრულდა 7 მეურვეობისა და 8 გაკოტრების საქმისწარმოება, 11 საქმე შეწყდა მეურვეობის ეტაპზე, ხოლო 1 საქმე გადავიდა რეაბილიტაციაზე;
· განხილულ იქნა 169 განაცხადი კრედიტორული მოთხოვნის შესახებ, ჩატარდა 127 კრედიტორთა კრება;
· განხილულ იქნა ნებართვის გაცემასთან დაკავშირებული განცხადებები და გაიცა 3 904 ნებართვა;
· მომზადდა 12 სარჩელი;

· ჩატარდა 11 აუქციონი.
საქართველოში ახალი კორონავირუსის გავრცელების აღკვეთის მიზნით გატარებული ღონისძიებების შესახებ

საქართველოს მთელ ტერიტორიაზე საგანგებო მდგომარეობის გამოცხადებასთან დაკავშირებით, ახალი კორონავირუსის მასობრივი გავრცელების, ჯანმრთელობის მსოფლიო ორგანიზაციის მიერ გამოცხადებული პანდემიისათვის მზაობისა და არსებული მზარდი გამოწვევის გათვალისწინებით, საქართველოს იუსტიციის სამინისტროს აპარატის, საქვეუწყებო დაწესებულებისა და სისტემაში შემავალი საჯარო სამართლის იურიდიული პირების მიერ გატარდა გარკვეული ღონისძიებები და განხორციელდა შესაბამისი შესყიდვები. კერძოდ, დეზინფექცია ჩაუტარდა სისტემაში არსებულ შენობებს, თანამშრომელთა და მსჯავრდებულთა/ბრალდებულთა უსაფრთხოებისათვის შესყიდულ იქნა სადეზინფექციო ხსნარები, ერთჯერადი პირბადეები, ერთჯერადი ხალათები, ხელთათმანები, ერთჯერადი ქუდები, სახის დამცავი ფარები, სპეციალური სათვალეები, დეზობარიერების სადეზინფექციო ხალიჩები და ბახილები. ამასთან, მიმდინარეობდა საინფორმაციო კამპანია და მომხმარებელთა ინფორმირება არსებული სერვისების ელექტრონული გზით მიღების შესახებ.

